
F112-067r,11 Von hílaríon Do der hailig vater anthonius erhort ſo maͤníg loblich zaichen das got durch ſi-
nen lieben fruͥnt hilarionē tett do lobt er got fliſſeklichen dar
F112-067r,12 vmb vnd ſant ym dik bríeff vnd fruͥntlich bottſchaft díe enphieng hilaríon gar begír
F112-067r,13 lich vnd ſant ym och hín wider ſin gruͦſſlich vnd minneklich bottſchaft vnd duͥ luͥt die ſiech oder
beheft waͮrent von ſyría in egiptū zuͦ dem hailígen anthonio kamend vmb geſunt=
F112-067r,14 haít So ſprach er zuͦ yn owe warvmb haͮnt ír vͥch ſo ſer gemuͤget das ír her in egiptū ſint zuͦ mír gevaren
vnd ir ín ſyría mínen lieben ſun hilarionē by vͥch habend von dem vͥch alles gebreſten moͤht als wol buͦſſ werden als wol als
von mír nun begunden ſich ín ſyría vnd ín paleſtína als vil bekeren vō ſiner ler vnd von ſínem hailígen leben vnd vō den
groſſen zaichen diegot durch ín tett das gar vil cloͤſter da gebuwen ward vnd do er ſah das ſich gottes fruͥnd alſus meren
begunden do ſaczt er vf das er alluͥ iaͮr ze aínē maul an dem herbſt vs fuͦr vnd beiduͥ ín den cloͤſtern vnd ín den zellen lieſſ
er enkaínen bruͦder hín er geſehe ín vnd erſpehetí wíe ſín leben waͤr nach got geriht vnd do díe luͥt erhor=
F112-067r,15 ten das er vs was ſo ſamneten ſich beiduͥ críſten vnd haiden vnd muͥních das zuͦ ett
F112-067r,16 licher zít zwaí tuſent menſchen mit ym gíengent vnd wa man índoͤrfern oder ín ſtetten erhort das er
fuͥr wolt gaͮn ſo gieng
F112-067r,17 end ím beiduͥ criſten vnd haiden engegen vnd enphiengend ín nít anders wan als aínen engel vnd
kamend vnd truͦgend ím engegen ſpís vnd allen den die mít ym gíengent wan er machet díe haiden geſunt als díe críſten
vnd davon butten ſy ym gros ere nū fuͦgt es ſich ín aínem iaͮr do gieng er vs nach ſiner gewonhaít vnd kam gen ainer
ſtatt ciluza genant vnd was haideſch in der was aíner hand haiden díe haiſſent ſarracení den hett er och vil guͦtes getaͮn ír
warent vil von ym geſunt worden er hatt och den tuͥfel von ír menígē getribē nun begunden díe desſelben tages begaͮn
ír abgoͤttinnen hochzít duͥ hieſſ venus vnd hatten ſich beiduͥ frowan vnd man íung vnd alt ín der abgoͤttínnen tempel
geſamnet vnd do ſy ír toͮben gewonhait ír abgoͤttinnen fliſſe
F112-067r,18 klich dienetend do ward ín geſeít das der hailig hilaríon da hín fuͥr fuͤr mít ſíner ge
F112-067r,19 ſelleſchaft vnd zehant do ſy das erhorten dv luͥffend ſy all vs dem tempel fuͥr die ſtatt vnd enphiengent
den hailígen vatter mít groſſen eren vnd fuͦrten ín índie ſtatt vnd do er von ír hochzit vernam do erwaínet er ínneklich
vnd bredíget ín von críſtenē globen vnd kam níe vs der ſtatt e das er den meren tail bekert Vnd iren haideſchen biſchoff
bekert er das er nach críſtenē reht ir biſchoff ward vnd ín dem namen vnſers herren iheſu criſtí ward da aín loblíchuͥ kilch
gebuwen darnach aber ín aínē iaͮr do er vs wolt varen díe cloͤſter vnd die cellen geſehen do begund als vil luͥt beiduͥ críſten

vnd haiden ym naͮchgaͮn das etwen̄ zwaí tu=
F112-067r,20 ſent oder druͥ tuſent menſchen mit ym gieng
F112-067r,21 ent vnd davon ſant er aínen brieff fuͥr zuͦ weler ſtatt er wolt kumē oder zuͦ welem clo
F112-067r,22 ſter nū was aín abt ín aínem cloſter der was gar karg fuͥr den wolt er nít varen wan waͮ er kaínen
muͥních wiſt dem zer
F112-067r,23 ganklich guͦt liep was des moht er kaín gnad haͮn nū baͮten ín díe bruͤder diemít ím giengent gar
fliſſeklich das er zuͦ dem kargen abt fuͤrí er wuͥrd villiht von ſiner zuͦkunft mílter vnd tugenthafter do wert er ſich vnd
ſprach ír wend ſchaffen den bruͤ
F112-067r,24 dern aín beſwaͤrd vnd mír vnd vͥch ain ver
F112-067r,25 ſmaͤhd vnd do derſelb karg abt hort das der hailig vater hilaríon ín nít wolt ge
F112-067v,01 ſehen von ſiner karkhait wegen do nam er díe bruͤder all vnd batt ſy das ſy den hailígen vater baͤtten
das er zuͦ ym fuͤrí des ward er kum erbetten wan er wiſt wol wíe es ergiengí Vnd alſus do kam er an dem dritten tag mít
ſiner geſelleſchaft nū hatt derſelb abt aínen wíngarten vnd was och ín der zít das duͥ wínber zitíg waͮren nū wolten díe luͥt
díe mít dem hailígē hilariō gíengen der wínber haͮn geſſen do hatt der abt ſin kneht vnd ſín geburen darín ge
F112-067v,02 ſchíket díe wurfend vnd ſluͦgend vnd woltend níeman̄ aín wínber loͮn das be
F112-067v,03 ſwaͮrd den hailígen man gar ſer vnd ſprach zuͦ den bruͤdern ich ſeit vor hin kaͤmen wír zuͦ ym das es
ym aín beſwaͤrd wuͥrdi vnd vns aín verſmaͤhd vnd fuͦr von dem cloſter zuͦ aínē andern da was aín abt hieſſ febus der hatt
och aínen wíngarten vnd do der hailig vater hilariō erſt índas cloſter kam do gieng der abt febus vnd fuͦrt die luͥt all ín den
wíngartē vnd batt ſy vaſt eſſen do ahtet man das der luͥt wol druͥ tuſent menſchen waͤrent die gíengent all índen wingarten
eſſen díewil der hailíg vater índem cloſter was nū hatt man den wín geſchaͤczet der da moͤht ſín worden e das der hailig
man dar kaͤm vf fuͥnfczig ſaͮm nū hattē díe luͥt duͥ wínber als genott abgeeſſen das man gar luͥczel truben da ſah Vnd do der
hailig man hilaríon von dem cloſter wolt varn do ſtuͦnd er vͥber den wíngartē vnd gab ym ſinen ſegen vnd vͥber zwaíncz
F112-067v,04 íg tag do hatt got ſínen vrſchucz dar ín geſant das der wín der vf fuͥnfczig ſaͮm geſchaͤczet ward e das
druͥ tuſent menſchen daryn kaͤmen do wurdent fuͥnfczig vnd hundert ſaͮm des beſten wínes ſo ie da gewuͦs vnd der karg abt
hatt betrahtet des wínes ínſinē garten ſtuͤnd me denne íe vnd derſelb wín der ím ward der ward aller zeboͤſem eſſich das
níe troph zewín ward der hailig vater hilaríon der hatt aín ſoͤlich gnad von got das er an den luͥten oder an ír gaub ſmakte
mít weler ſuͥnd ír hercz allermaiſt vmbgieng vnd weler hand tuͥfel ír phleger was nū was aín bruͦdˢ ín der wuͥſtí geſeſſen der
was gar gitig vnd buͦwet aínen garten darínne zuͥget er ettlicher hand kruͥter vnd verkoͮft duͥ vnd begund phenníng ſamnen
do dís der hailig man hilaríon vernam do gewā er aín vnmínne zuͦ ym vmb ſín gíttíkaít vnd wolt ín nuͥmer gern by den
andrē bruͤdern geſehen vnd do des der gítig bruͦder ward gewar do kam er dik zuͦ ainē bruͤder hieſſeſichius vnd der was
dem hailigen hilarion haínlicher vnd lieber den̄ kaín ander bruͦder vnd batt ín das er ím den abt zefruͥnd gewuͥnne er lieſſ
aber ſin gittí=
F112-067v,05 kait nít ab nū fuͦgt es ſich das derſelb bruͦ=
F112-067v,06 der aíneſt zuͦ ym kam vnd braͮht den bruͤdern ain buͥrdí aͤrwiſſ díe er gebuwen hatt vnd do hilaríon
zeueſperzit mit den bruͤdern wolt enbiſſen do waͮrent die aͤrwis vf dem tiſch vnd do der vatter hilaríon ín gieng vnd noch
do nít wiſt wer díe aͤrwis hett braͮht do erſchraí er gar lut vnd ſprach owe ich ſmek an díſem krut vnd an díſen aͤrwis ainen
gar boͤſem ſmak der kunt von groſſer gíttíkaít vnd fraͮget wennan ſy waͤrent kumen do ſprach ſín íuͥnger ezichius aín bruͦder
hett ſuͥ den bruͤdern braͮht das ſy ſiner fruht verſuͦchend do ſprach aber der vater hilaríon trag vs bald ich mag der gittikait
ſmak nít erliden leg ſi fuͥr díe rínder vnd verſuͦch ob ſuͥ ſy eſſen wellen ezichíus tett als ín ſín maiſter hieſſ vnd truͦg ſi fuͥr
díe rínder vnd do ſuͥ es erſt erſmakten do wurden ſi als vnſínnig das ſi duͥ bant braͮchend vnd alluͥ vs lieffend zeholcz vnd
zeveld das man ſy kum wider gevieng vnd do das díe bruͤder ſahend vnd hortend do wurden ſi all tuͦgend
F112-067v,07 hafter denne e vnd milter vnd vnnahweſer denne ſy e waren geſín Von hylaríon Darnach do dís
alſo ergieng vnd der hailig vater hilaríon druͥ vnd ſehzig iaͮr alt was do was alſo vil luͥt zuͦ gaiſtlichem leben vnder ſín
maiſterſchaft kumen vnd vmb das cloſter warend all tag als vil weltlícher luͥt die beiduͥ vmb geſunthait vnd vmb ſínen
hailígen ſegē ze enphahend zuͦ ym kamend das ím duͥ welt
F112-067v,08 lich vnmuͦs vnd gaiſtlich berihtung alſo ſer írreten an guͦter vͥbung das er ín gros tru
F112-067v,09 ríkait vnd ín groſſem waínen̄ all zít was do frageten ín ſín íuͥnger was duͥ ſach ſiner trurikaít waͤr do
antwuͥrt er ín vnd ſprach Owe da clagen ich mín aíníges leben das ich etwen̄ haͮn gehebt ich bín wider índíe welt gegangen
ich ſolt aínes muͥniches leben haͮn darvmb ich mínes vater hus vnd ſin guͦt lieſſ Nū haͮn ich gaiſtlicher vnd wettlicher ſorg
alſo vil das ich fuͥrht ich enphah híe den lon den ich doͤrt ſoͤlt haͮn nun vorhten díe bruͤder das er ín haínlich entruͥne vnd
ínaín ander wuͥſtí gíeng vnd huͦtend ſín tag vnd naht Vnd do er zwaí iaͮr in ſoͤlicher beſwaͤrd vertraib do fuͦgt es ſich do das
aín hoch vnd edel des landes des rih
F112-067v,10 ters frow duͥ hieſſ aríſtena zuͦ ím kam vmb ſinen hailígen ſegen won ſuͥ hatt got gar liep vnd hatt och
willen das ſuͥ ín egíptū woͤlt va
F112-067v,11 ren das ſuͥ den hailígen vatter anthoníū och geſeh vnd ſinen hailígen ſegen enphieng vnd do halaríon
erhort warvmb ſuͥ dar kumē was vnd ſuͥ ín egiptū och muͦt hatt zuͦ antho=
F112-067v,12 nío do erwaínet er gar ínneklich vnd ſprach Olíebeuͥ thohter aríſtena wie gern ich och dar fuͤr das
ich mínen lieben vatter geſehí ob ich moͤht nū bín ich ín dís cloſtere kaͤrker beſloſſen mít ſoͤlichen ſachen vnd och ob duͥ

vart nuͥcz waͤr won wíſſest das es huͥt der ander tag iſt das nít allaín egiptus hett ſinen vatter anthoníū verlorn es iſt och
das alluͥ duͥ welt íres hailígen vatters berobet iſt wan er von díſer welt hín ze gott geſchaí
F112-067v,13 den iſt er haͮt beſeſſen die ewígen froͤd vnd do das duͥ frow erhort do waínet ſuͥ gar ínneklich mit ym
vnd gelobt ſinen worten vnd belaib vnd darnach ín kurczer zit do kament bruͤ
F112-067v,14 der von anthonío vnd ſeiten das er zuͦ got vō hínnan was geſchaiden vnd och an dem tag als hilaríon
hatt geſeit nū ſprichet ſanc͛9 ieronímꝰ vil luͥt nīmet gros wunder das got ſo gros vnd ſo maͤnígualtíg zaichen durch den
hailígen vater hilaríonē haͮt getaͮn ſo wundert etlich luͥt ſiner veſten vaſten da
F112-067v,15 mít er von kíntweſen vf ſinen lip vncz an ſín alter hatt gekeſtíget ſo wundert ettlich ſín groſſuͥ
demuͤttikait díe er gen armen vnd gen richen hatt So wundert etlich ſíner groſſen wiſſhaít díe erhatt ſo wundert aber mích
noch mer vnd erſchrik och wen̄ ich daran gedenk wíe er der welt ere vnd ír guͤnlichí ſo feſteklich vnder ſín fuͤſſ moht
getretten Wan es kament biſchoͤff príeſter phaffen muͥnich ab den buͥrgen díe hohen herren die edelen frowen vnd vs den
ſtetten díe richen burger vnd vs den doͤrfern die buweluͥt mít groſſen ſcharen zuͦ ym ín díe wuͥſtí das ſi nít anders begereten
wō ſines hailígen ſegens do geſah man an ím níe nít anders wan ſtaͤtt begird zuͦ got vnd ſtaͤtteklich klag vnd iamer nach
der wuͥſtí vnd nach aíní
F112-067v,16 gem leben vnd ſo ie me luͥt zuͦ ym kamend ſo er ie me wainet nach ſinē erſten leben vnd ſich ie me
demuͤttíget nū fuͦgt es ſich aínerzít das er ettlich geſiht vō got ſach davon ſín hercz gar ſer betruͥbet ward do enwolt er
ſy níeman̄ noch do ſagen vnd was duͥ geſiht alſus das der hailig kaiſer conſtantínꝰ ſtarb zeroͮme vnd ward der boͤſ vngaͤb
abtruͥnig von críſtenē globen iulíanus kuͥrczlich nach ím kaiſer der moht nít allaín zeroͮm vnd enhalb mers guͦt luͥt vnd
críſtenen globen erliden er moht och den ſuͤſſen ſmak ín thebaida enhalb mers nít erliden der von dem hailígen vater
hilaríon vnd von ſinē hailígen leben gíeng won das er gebott vnd hieſſ das man ſinuͥ cloͤſter nider braͤch vnd verbrantí vnd
das man díe muͥ
F112-067v,17 nich waͮ man die fuͥnd inden welden maͤní=
F112-067v,18 gerhand marter an taͤtí vnd do er dis geſiht hatt geſehen do hieſſ er ym ainen eſel be
F112-067v,19 raiten vnd ſprach er woͤlt varen ín díe wuͥſtí do behuͦben ín ſyn muͥnich etwie lang vͥber ſinen willen
vnd do das mer vs erſchal das er woͤlt varen vs dem cloſter ín díe wuͥſtí do kament me den̄ zehen tuſent menſchen beiduͥ
arm vnd rich vnd beſamneten ſich by dem cloſter vnd ſchruwend vnd taͮten nít anders wan als ob alles lant thebaida ſoͤlt
vnder gaͮn wie er vō ín fuͤr do laínet er ſich vͥber ſinen ſtab vnd ſprach zuͦ den luͥten do ſy ín baͮten das er belib ich wil
mínen lieben herren iheſū críſtum nít vnwarhaft machen ich enmag nít an geſehen die zerſtoͤrung míner cloͤſter ich en
mag och nít angeſehen miner kind bluͦtver
F112-067v,20 gieſſen noch díe hailígen kilchen vnd díe aͤlter verwuͥſten vnd wiſſent das ich kaíner ſpís híe níemer
verſuͦchen wil do markten díe luͥt all wol an ſiner red das ym got aín geſiht hatt erzoͤget díe er níeman̄ wolt ſagē do huͦten
ſy ſin vncz an den ſuͥbenden tag das er níe gaͮſſ vnd do ſahent díe luͥt ſinē ernſt vnd lieſſend ín mít groſſem iaͮmer von yn
varn alſus do fuͦr er mit ainer groſ=
F112-067v,21 ſen ſchar beiduͥ mít muͥníchen vnd mít andren weltlíchen luͥten vnd kam an aín ſtatt duͥ was peculiū
genant do erbatt er díe luͥt gar kum das ſy wider kerten vnd er erwelt vierczíg muͥnich vs díe all kreftig vnd wolmuͥgend
waͮrent díe mít ím durch díe wuͥſtí gíengent vnd ſpís truͦgend vnd och mohten vaſten mít ím bís ze veſper
F112-067v,22 zit wan er hatt muͦt índíe ínren wuͥſti da der hailig vater anthoníus was geweſen den berg vnd díe
wonung wolt er von rehter begird ſehen die er zuͦ dem hailígen anthoͦ hatt alſus do kament ſi an dem fuͥnftē tag ínaín
wuͥſtí da waͮrent gar vil bruͤder die geſah er die warent och ſiner zuͦkunft gar fro darnach do kament ſy an dem drit=
F112-067v,23 ten tag zuͦ aíner ſtatt die hieſſ thabaſtoͮn da lag aín hailiger biſchoff vmb criſtenen globen geuangen
der hieſſ draconcíus der was ſiner zuͦkunft och gar fro vnd dunkt ín wíe ſin arbaít gar klaín waͤr das ín der hailig vater
hilaríon hatt geſehen dar
F112-067v,24 nach do kament ſy aber vͥber etwíe maͤ
F112-068r,01 nígen tag mít groſſen arbaiten gen baby
F112-068r,02 loníe da was och aín hailíger biſchoff ge
F112-068r,03 vangen vmb críſtenen globen der hieſſ philemon die bied biſchoͤff hatt der kuͥníg conſtancíus gevāg
F112-068r,04 en wan er was índem globen aríanorū derſelb biſchoff was och gar fro der zuͦkunft des hailígen
hilaríonís darnach vͥber etwíevil tag do kamend ſy aber durch díe wuͥſtí da der hailig anthoníus ínne was geweſen vnd nach
menger groſſer arbaít díe ſy durch díe wuͥſtí littend do kamen ſy an den berg da anthoníus ínne was geweſen vnd funden
da zwen ſiner íuͥnger díe by ym och da waͮrent geweſen yſaac vnd plaſiū díe enph
F112-068r,05 eíngen den hailígen vater mít groſſen froͤden wer kuͥnd geſagen wíe gros ſín begird was do er díe
wonung des hailígen anthonij geſach wan yn namen díe zwen iuͥnger yſaac vnd palu
F112-068r,06 ſius vnd fuͦrten yn an all die ſtett da ír vater anthoníus íe wonung hatt gehebt vnd ſprach aíner zuͦ ym
alſus híe ſtuͦnd er vnd ſprach díe pſalmen do knuͥwet er da vnd bettet vnd fuͦrten yn aber fuͥrbas vnd ſpraͮchent ſo wer=
F112-068r,07 chat er híe vnd ſo er muͤd was ſo ruͦwet er da da zwíet er díe boͮm vnd dís reben da machet er díſen
krutgarten do was dís duͥ hoͮwe da
F112-068r,08 mít er maͤníg iaͮr haͮt gewerchot Vnd ſeíten ym aber fuͥrbas vnd ſpraͮchen do er aíner zit gar vil aͤrbaít
ín diſem garten hatt gehebt do kamēt díe wilden tier mít ainer groſſen ſchar vnd gíe

F112-068r,09 ngent índen garten vnd aͮſſen das krut ab do kam anthoníus gegangen mít ſinē ſtab vnd víeng aín tíer
das im alwegen vor índen garten was gegangen vnd ſluͦg es vmb ſinen rukken vnd ſprach waͮrvmb eſſend ír das ír nít haͮnt
gebu=
F112-068r,10 wen oder wíe tuͥrrend ír geſſen das ich mít mínen arbaiten haͮn gebuwen vnd ſprach gaͮnd vs bald ír
gewunnēt níe kain aͤrbait vmb dís krut vnd fuͥr den tag do taͮten ſy ím kaínen ſchaden níemerme weder an ſínē buͦwe noch
an ſynen boͮmen vnd wíenach ſi giengend do taͮten ſy nít anders denne das ſy des waſſers trunken darnach do fuͦrten aber
die zwen muͥnich den hailígen vater hilarionē vf den berg yn die zell da anthoníus ínne was gewe
F112-068r,11 ſen duͥ was nít lenger noch witer wan als er ſich moht geſtrekken vnd vf gerihten do nam hilaríon
maͤníg veníe mít bitteren traͤhen er ſtrakt ſich dik da anthoníus was gelegen er gíedik von aíner ſtatt zuͦ der andren waͮ
anthoꝰ ſín wonung hatt gehebt waͮ er was geſeſſen da ſaſſ er och hín waͮ er was geſtanden da ſtuͦnd er och hin vnd waͮ er
hatt gewaínet vnd gebettet da er an der erd ſinuͥ knuͥ zaichen vand da knuͥ
F112-068r,12 wet er níder vnd bettet vnd von groſſer mínne díe er zuͦ anthonío hatt do moht er ſich etwíe lang níe
dennan geſchaiden vnd zeíuͥngſt batt er ſuͥ das ſy ím des hailígen vatters anthoníí grab erzoͤgeten do ſeíten ſy ím das er
yn by gehorſamí hatt verbotten das ſy es níeman̄ zaígeten do fuͦrten ſy yn vmb den berg hín vnd her vnd weder ym das
grab wurd gezoͤget oder nít das wolten ſie níeman̄ veriehen wa da was gar aín rícher herr von egipto der hett yn gern vs
gegraben vnd inegiptū vs der wuͥſtí gefuͤret vnd wolt got ínſinem namen aín muͥnſter haͮn geſtiftet do wolten ſy ím das
grab nít zaígen vnd do hilaríon etwíe lang da was geweſen do lieſſ er ſin bruͤder all vncz an zwen vnd fuͦr mít den ín aín
ander wuͥſtí vnd was da etwíe lang ín alſo groſſer ſtrengkait das er ſprach er vieng erſt an got zedíenen̄ nu- waͮrent druͥ iaͮr
dases ín egipto níe geregnet vnd was das ertrich alles duͥrr worden das es enkaín fruht wolt bríngen vnd ſturben och gar
vil luͥt von hunger vnd was och aín gemaín ſprich
F112-068r,13 wort das das ertrích den hailígen anthoníum claͤgti vnd von ſinem tott nít fruht moͤhtí bringen nun
fuͦgt es ſich das man ín egíptū gewar ward das hilaríon der hailig man von thebaida der anthonij íuͥnger zuͦ dem erſt was
ín dem land ín aíner wuͥſtí waͤr vnd fuͦrend vs arm vnd rich vnd ſuͦchtend yn vnd do ſy ín fun=
F112-068r,14 den do vielent ſy fuͥr yn vnd baͮten yn mit groſſē iaͮmer das er got baͤtt das er aínen regen vf das ertrích
ſantí vnd ſeíten ym das all tag als vil luͥt von hunger ſtuͥrben vnd ſprachend das ſy irē hailígen vater anthoniū deſter gerner
woͤltend verclagen ſider yn got ínegiptū hettí geſant vnd do hilaríon díe groſſen klag erhort do knuͥ=
F112-068r,15 wet er níder vnd huͦb ſín hend vf zuͦ got mít groſſem waínen̄ vnd kam níe ab dem gebett e das guͦt
aínen guͦten regen ſant vͥber alles egiptū vnd do das duͥrr ertrich der fuͥhtí ward gewar do kamend als vil ſlangen vnd
giftíger wuͥrm vs dem ertrích das ſy vil luͥt vnd vih vnd hírten erbiſſend vf dem veld do kament ſy aber zuͦ dem hailígen
vater hilaríon vnd baͮtend yn das er ſy vor dem gewuͥrm be
F112-068r,16 ſchirmdí do ſegnet er oley mit ſíner hant vnd hieſſ ſy wem kaín laid beſchaͤhe oder biſſ wíe giftíg er
was zehant ſo er ſich mít dem oley beſtra
F112-068r,17 ich ſo was er geneſen. Von hylaríon nun beduht aber den hailígen hilaríon wie man ym zevil ere
erbuͥtt vnd gedaht das er aber ín aín ínrewuͥſtí fluͥhe von den luͥten duͥ hieſſ gaza vnd huͦb ſich vf mít ſinen iuͥngern nū fuͦgt
es ſich das er fuͥr alexandríā muͦſt varen won er níe ín kaíner ſtatt vͥber naht wolt beliben von dem tag das er aín muͥních
ward do enwolt er och ín alexandría vͥber naht nít beliben vnd fuͦr zuͦ aínē cloſter das lag vnverr dennan das was genant
bruchiū díe bruͤder waͮrend des hailígen vaters zuͦkūft fro vnd enphiengend ín mít groſſen froͤden vnd begird vnd do ſy an
dem aͮbent ze veſper
F112-068r,18 zít enbiſſent vnd an ír gebett wider wolten gaͮn do hieſſ der vater hilaríon ſín íuͥnger das ſy ím bald ſín
eſellí beraiten er woͤlt noch do dennan varn vnd do das die bruͤder ín dem cloſter vernaͮmend do wurden ſy gar ſer beſwaͤrd
vnd ſtrakten ſich all fuͥr das tor an díe erd vnd baͮten yn mít haiſſem waínen̄ das er ín díe vnmínne nít erzoͤge
F112-068r,19 tí vnd díenaht vncz fruͦge by ín waͤr do antwuͥrt er yn gar guͤttlich vnd ſprach oliebuͥ mínuͥ kint ich
waiſſ vͥwer groſſen begird ge
F112-068r,20 gen mír wol So ſuͥllent ir och das von mir wiſſ
F112-068r,21 en das ich alſo bald aͮn ſach nit von vͥch var nah
F112-068r,22 tes ir werdent morn by der tagzit die war=
F112-068r,23 haít wol ſehen vnd er fuͦr nahtes von yn ge
F112-068r,24 gen der wuͥſtí vnd do mornedes ward do kamen die burger von gaza mit des landes rihters knehten
ín das kloſter von des kaí
F112-068v,01 ſers iulíaní gebott vnd hatten yn ín allem land geſuͦchet vnd hatten ym och ſín cloſter zerſtoͤret vnd
díe muͥních all veríaget vnd ſer geſlagen vnd díe aͤlter zertretten díe hailíkait verſmahet nach der geſiht die ym got hatt
erzoͤget als híevor geſchriben ſtaͮt vnd do ſy ým yn ín allem land paleſtína ge
F112-068v,02 ſuͦchten vnd ín egipto kamend vnd ín och da ſuͦchten do ward er in verſpehet das er ín dem cloſter
by den andren muͥníchen woͤlti ſyn vͥber naht vnd alſo kament ſy ín das cloſter mít groſſer vngeſtuͤmí vnd waͮndent ín da
vínden Vnd do ſy horten das er nahtes dennan was do ſchruwend ſy gar lut vnd ſpraͮchend es iſt doch waͮr das man von ym
ſeit er erkennet kuͥnftiguͥ dink von zoberliſten vnd alſo fuͦrent ſi hínwider haín do fuͦr der hailíg hilaríon ín díe wuͥſtí vnd
do er da ín guͦter ruͦw was vf aín iaͮr des ward ſín hailiger nam vnd ſín leben aber do vermaͤldet vnd begunden yn die muͥ=
F112-068v,03 nich aber ſuͦchen wan ſy was fuͥrkumē wíe mengen ſíechen vnd beheften er inthebaida hett erneret

do ward er aber gar ſer beſwaͤ=
F112-068v,04 ret vnd ſprach ſider ich mich nít kan vor den luͥten verbergen ſo gedíngen ich doch das ich mích ín
dem waſſer verberg vnd alſo ward er mít ím ſelber zeraͮt das er ſich huͤbí vf das mer in aín ínſellen da níeman wiſſet wer
oder wennan er waͤr ín derſelben zít do kam aíner ſiner íuͥnger der hieſſ adríanus vnd ſeít ym das iulíanus der vngloͤbig
kaiſer erſlagen waͤr vnd aín criſtener kaí=
F112-068v,05 ſer an ſin ſtatt geſeczet waͤr der hieſſ jouͥa=
F112-068v,06 nus vnd er ſoͤlt wider ín thebaídam in ſín lant varen vnd ſinuͥ zerſtoͤrten cloͤſter wider buwen do wolt
er nít wider ín díe haínmuͦt varen er wolt índem ellend ſin tag díe er noch do ſolt leben vertríben nū was derſelb muͥních
adríanus dem haili
F112-068v,07 gen vater hilaríon vngetruͥw vnd gíeng in dem land vnd nam guͦt von den luͥten vnd von andren
bruͤdern vnd ſprach er woͤlt hilaríonē damít begaͮn vnd leit es yn vnd vertett es Vnd do das dem hailígen vater ward geſeít
do ward er gar ſer be
F112-068v,08 ſwaͤrt vnd do ín duͥ beſwaͤrd an gíeng do rach ín got zehant an dem falſchen bruͦder vnd ſluͦg in mit
ainē gar iaͤmerlichen ſlag das ſin lip allen erfulet vnd nam aínen gar iaͤmerlichen tott darnach do lieſſ er ezichiū ſinen
allerliepſten iuͥnger índem land vnd och díe andern vnd nam nít wan aín íuͥngˢ mit ím der hieſſ zazanus och gar ainē ge
F112-068v,09 truͥwen muͥnich vnd fuͦr aber vs der wuͥſtí an das mer vnd ſaſſ da ín ainen kiel der wolt her vͥber mer
in das lant ſycilía nū hatt er noch ſin iuͥnger zazanus nít anders írdiſch
F112-068v,10 es guͦtes wan ír gewand vnd aín buͦch da die ewangelía an ſtuͦndent das hatt er geſchríben do er aín
íuͥnglíng was das hatt er all zit by ím war er fuͦr oder gieng do ward er mít ſinē íuͥnger zazano zeraͮt das er es dem marner
gaͤby zelon fuͥr den ſchifflon do gedaͮht got aines andern vnd do ſy vf dem mer fuͦrend vnd níeman hilaríonē erkand weder
ſinen namen noch ſín leben do fuͦr der tuͥfel índes marners ſun vnd ward alſo ſer beheft das der tuͥfel vs yn gar lut ſchraí
vnd ſprach alſus Owe hilaríon gottes kneht wír muͥgend weder vf dem ertrich noch índem waſſer enkainē frid vor dír haͮn
nū bitt ich dích das du mír aínen frid gebeſt vncz ich an das lant kum vnd mich híe vf dem waſſer nít haiſſeſt vs varen das
ich ín das abgruͤnd iht muͤſſ varen do erſchrak hilaríon gar ſer won er vorht das ín der tuͥfel woͤltí vermaͤren vnd ſprach gar
demuͤtteklich zuͦ ym iſt gottes will das du belibeſt ſo belib iſt aber ſin will das du vſſ vareſt wes ziheſt du mich denne aínen
armen muͥnich vnd alten bilgrín vnd aínen ſuͥnder vnd aínen bettler diſuͥ wort ſprach der hailig vater hilaríon dar
F112-068v,11 vmb vnd nidert ſich mít demuͤttikaít das der marner vnd díe índem ſchiff waͮrent kaín guͦt leben an
ym erkanden vnd das ſy ín nít vermaͤrten do ſchraí der tuͥfel ie me vnd ie me vnd vermaͤrt beiduͥ ſinen namen vnd ſin lant
vnd alles ſín guͦt leben vnd do das der mar=
F112-068v,12 ner vnd all díe índem kiel waren erhorten do víelent ſy all fuͥr yn vnd baͮten yn das er got fuͥr ín baͤtt
das er erloͤſt wuͥrd do wolt er got nít vͥber ín bitten e das ſuͥ ym verhieſſend das ſy ín nít vermaͤrtínd ſo ſuͥ zeland kemend
do ſy ím das gelopten do traib er den tuͥfel von ym do ſy zeland ínſicilía kaͮmend do wolt hílaríon dem marner ſín buͦch fuͥr
den verſchacz haͮn gegeben do wolt er ſín nít von ím níemē won er ſinen ſun von dem tuͥfel hatt erledíget vnd och das er
gros armuͦt ſach das er noch ſín iuͥnger nít anders hatten denne das buͦch vnd ír armes gewant nun vorht der haílíg vater
das er ínſicilía wuͥrd erkant von den koͮffluͥten díe da vͥber mer her fuͦrent von thebaida vnd egipto vnd floh von dem mer
wol zwaínczig míl mít ſinē iuͥnger zazano vnd kam ín aín aínoͤdí duͥ geviel ím gar wol nū kunden ſy ſich nít anders begaͮn
wan das er dem iuͥnger aín buͥrdí holcz vf leit der gieng vnd verkoft es ín den naͤhſten doͤrfern vnd koͮft denne damit ír
notturft nū was ſín hailig hercz gar fro das er kumēwas an aín ſtatt da man weder ſínen namen noch ſín ſpraͮch noch ſín
leben erkand vnd gedaͮht er da verſwígen waͤr vncz an ſin end do gedaht got aínes andern wan als er ín dem ewangelío
ſprach non poteſt cíuítas abſcondí ſupᵃ montē poſita Duͥ ſtatt mag nít verborgen ſin duͥ vff aínen berg geſeczet iſt alſo
mag ſich aín guͦter menſch vnlang verbergen duͥ gnad vͤb ſich an ym das er werd bekant alſo beſchah och hilarion dem
hailígen man do er wond gar haínlich vnd gar ſicherlichen leben do fuͦr der tuͥfel ín aínen burger zeroͮm vnd keſtíget ín gar
iaͤmerlich vnd do ſin fruͥnd das gros iaͮmer an ym ſahend do fuͦrten ſy ín inſant peters muͥnſter von aínem altar zuͦ dem an
F112-068v,13 dern das ín díe gnaͤdígen hailígen erledigeten do erſchrai der tuͥfel gar lut vnd ſprach es iſt kuͥrczlich
hilarion aín getruͥwes gottes kneht kumen ín ſicilíam vnd erkent yn níeman won er iſt vͥber mer her kumen vnd wenet das
er gar haínlich da muͤg ſin nun wil ich dar vnd wil ín vermaͤren zehant do naͮmend yn ſin fruͥnd vnd ſaͮſſen zuͦ ym ín aín
ſchiff vnd fuͦrend mít ym ínſicilíam vnd do ſy vs dem ſchiff kamend do gieng ín der tuͥfel vor vnd wiſt ſy índen wald fuͥr
ſín cell vnd do er erſt fuͥr ſin cell kam do viel er níder vnd ſchrai gar iaͤmerlich vnd fuͦr von dem man vnd was an derſelben
ſtuͦnd erledíget dís was das erſt zaichen das got durch den hailí=
F112-068v,14 gen vater hilaríon ín ſicilía tett vnd von dem tag do begunden ín díe luͥt beiduͥ arm vnd rich alſo
genott ſuͦchen vnd vmb geſunt
F112-068v,15 hait zuͦ ím varen als man an kaíner ſtatt hattgetaͮn alſus do fuͦgt es ſich das der hoͤhſtē herren aíner
der ínallem ſicilía was waſſer
F112-068v,16 ſuͥhtig ward vnd begund ſich der ſiechtag do gar ſer an ym vͤben das die arczat all an ym verzwifelet
hatten do ward ím geraͮten das er fuͤri zuͦ dem hailígen man vnd do er zuͦ ím kam by der tagzít ward er entbunden von
allen ſinen aͤrbaiten vnd ſiechtagen dar
F112-068v,17 nach kam derſelb herr der von dem hailígē vater was geſunt worden vnd braͮht ím gros guͦt vnd batt
ín das er das naͤm wan das all arzat mít ir kunſt nít mohten geſchaffē an ym das haͮt er von got an ym getaͮn do ſprach

hilaríon zuͦ ym críſtus ſprichet ín dem ewangelio Gratís accepiſtis gratis date die gnad haͮnd ir von got vergeben ír ſuͥllend
ſi vergeben geben vnd wolt ſo vil nít als aines phennínges werd von ím enphahen vnd do hila
F112-068v,18 ríon ín dem land ſicilía was vnd got mengerhand zaíchen durch ín getett do was ſin liepſter íuͥnger
ezichius ēnend dem mer beliben vnd wiſt nít war ſín abt hilaríon kumen was vnd ſuͦcht in ínegipto vnd ín paleſtína vnd
ín ſiría vnd ín allen wuͥſtínen vnd ín den waͤlden vnd by dem mer vnd do vͥber druͥ iaͮr ward do kam aín íud von ſicilía hín
vͥber mer ín egiptū der hieſſ amaton vnd was aín koͮffmā ín allem land ſicilía der ſeít das ínſicilia aín críſtan man waͤr den
hett man ín allē land fuͥr aínē hailígen wiſſagen vnd taͤt och groſ=
F112-068v,19 ſuͥ zaíchen an ſiechen luͥten vnd do der íud diſuͥ maͤr braht ínegiptū do gedaht ezichius das es villiht
hal hilarion ſin maiſter waͤr won er wiſt wol wa er índer welt was das ſich duͥ gnad an ym vͤbte das er vnlang verſwigē moͤht
geſin vnd gieng zuͦ dem íuden vnd fraͮget ín wíe er geſchaffen waͤr do ſprach der íud ich haͮn den man nít geſehen won
nach ſag das man ín haͮt vͥber alles lant ſicilia das er der altvaͤtter vnd wiſſagen aíner ſige do gíeng ezichíus an das mer vnd
wartet der zít do die kiel mít koͮfſchacz woltend vͥber varn ínſicilíam vnd fuͦr mít yn vnd do er índas lant ſicilíam kam do
fraget er von dem altvater der índem land was wie ſín wandel oder ſín gewant was geſchaffen do ſeíten ym díe luͥt waͮ ſin
wonung was vnd och wie ſín alter was vnd ſín gewant vnd ſin wandel was vnd ſeitend ím och me das in allem ſicilía an
hailígkait ín menígen ziten ſin genoſſ nít waͤr geſehen zehand do erkant er nach der luͥt red das es ſín hailiger vater hilaríon
was vnd ward gar von herczen froͮ vnd fraget ím nach ín dem land vncz er ín vand do viel er fuͥr in vnd wuͦſch ím die fuͤſſ
mít ſínen traͤhenen von groſſer froͤd die er hatt vnd do ezichíus etwie lang da was by im geweſē do begund aber díe luͥt den
hailígen hilarí=
F112-068v,20 onē ſuͦchen vnd alſo vaſt írren ſiner hainlichí das er gar ſer betruͥbet ward vnd gedaht das er entwiche
vnd índíe haidenſchaft fuͤre da kaín criſtenmensch waͤr alſo fuͦrtē ín ſín zwen muͥních ezichíus vnd zazanus zuͦ ainer
haideſchen ſtatt du hieſſ epidaurū vnd ſuͦchtend da von den luͥten aín haínlích wonung doch was er vnlang da e das er
ward erkant won índer zít do er etwie lang da was geweſen do kam aín drak índas lant der was alſo gros vnd vngehuͥr das
er rinder vnd roſſ verſland vnd vil luͥt vnd ſunder
F112-068v,21 bar díe hirten Wa er der an dem veld gewar ward díe zoch er mit dem aͮtem anſich vnd verſland ſuͥ
vnd ward alſo groſſ nott das díe luͥt vs den ſtetten vnd ab den buͥrgen vſſ den doͤrfern von dem land luͥffend vnd wolten das
lant wuͥſt haͮn gelaͮſſen ligen vnd do der hailig hilaríon díe groſſen nott erſach do erbarmet er ſich vͥber ſuͥ vnd wíe gern er
waͤr vnerkant geſin do enmocht er von rehter erbermd vnd hieſſ díe luͥt das ſy aínen groſſen huffen mít durrē holcz mache
F112-068v,22 tín vnd do das beraít was do hieſſ er ſich fuͤren da des drakken wonung was vnd do er ím gezaíget
ward do getorſt nieman̄ mít im dar kumen won er vnd ſín íuͥnger vnd do er ín vand do traib er ín vor ím hín als aín ſchaͮff
vnd gebott ím do das er vf den huffen giengí der mít holcz gemachet was do muͦſt er dem hailígen man als gehor
F112-068v,23 ſam ſín reht als ob er ſin íuͥnger waͤr vnd gieng obnan vf den huffen vnd leít ſich darvf do gieng ha
hilaríon dar vnd zunt den hufen an vnd verbrant das vngemaín tier vnd erloſt das lant von groſſer nott do kaͮment beiduͥ
frowen vnd man arm vnd rich vnd hettend dem hailígen man gern zuht vnd er erbotten vnd ſilber vnd gold gegeben do
verſmahet er nít allaín díe ere vnd gold vnd ſilber er wolt och von níeman̄ aín snítten brotes enphahen won das er vnd ſín
íuͥnger ſich begíengent das ſy mít ír lip wercheten nū fuͦgt es ſich índerſelben zit das aín alſo groſſer ertbídem kam das nít
allaín buͥrg vnd ſtett nídervíelend ſích er
F112-068v,24 huͦbend och duͥ waſſer alſo vaſt das man duͥ ſchiff vff den bergen vnd an den bergen vand vnd alle díe
ſtett díe ín dem mere vnd in den ynſellen laͮgend oder vmb das mere waͮrent die warteten nít anders won das got all díe
welt zuͦ dem andern maͮl mit waſſer verderben woͤlt vnd do diſuͥ groſſuͥ nott och was índer ſtatt epí=
F112-069r,01 daurū by der diſer hailig man hilarion ſin wonung hatt duͥ och índem mer lag do gedahten ſy wie er
dem drakken hatt getaͮn vnd naͮmend ín vnd leiten ín an das mer fuͥr díe ſtatt vnd zehant do er druͥ cruͥcz mít der hant
gen dem waſſer getett do lieſſ ſich das waſſer níder vnd vergaſſ aller ſiner vngeſtuͤmí vnd ward ſtill vnd do gott aber diſuͥ
groſſen zaichen durch ín getett do begū
F112-069r,02 den ym aber die luͥt ſin hainlichen ruͦw níemē doch tett er nít deglich als es ín beſwaͤrtí vnd do
ſiwonden das er da woͤlt beliben do hieſſ er ſinen íuͥnger aínes ſchiffes wartē das von dem land ín aín ander lant woͤltí gaͮn
vnd ſtal ſich nahtes mít ſinen zwaín íuͥngern dennan vnd wolt varen gen cy
F112-069r,03 prū ín aín ander lant das lit och an ín dem mer vnd do ſi aínes tages fuͦrent vf dem mer do kament
rober mít andren ſchiffē vnd wolten den kiel beroben da hilarion vnd ſin iuͥnger ínne waͮrent wan da vil koͮfſchacz ínne
was vnd do der marner díe rober erſach do ſchraí er gar lut ín dem ſchiff das díe luͥt ſich ſaczten zewer gen den robern
do erſchraͮken díe íuͥnger gar ſer ezichius vnd zaſanus vnd baͮten iren abt hilaríonē das er got baͤti das er ſy vor den robern
beſchírmtí do ſprach er zuͦ in owe wie ſint ír ſo krankes globē nū was doch des kuͥníges pharones her vil me den̄ der rober
ſige vnd ertrunken doch all ín dem roten mer vnd do díe rober dem kiel vaſt begunden nahen vnd díe luͥt ſich vaſt beraiten
zewer do ſtuͦnd hilaríon vf den kiel vnd tett aín cruͥcz gegen vnd ſprach ír ſind vns gnuͦg naͮch kumen ír ſuͥllent nít fuͥrbas
varen vnd do er das erſt ge
F112-069r,04 ſprach do gieng der rober ſchiff hínderſich ſo ſy íe veſter fergeten fuͥrſich ſo ſy íe veſter giengend
hínderſich vnd alſo erloſt der hailig vater hilaríon den kiel von den roͮ=
F112-069r,05 bern vnd alles das darínne was vnd do ſy kaͮment ínciprū do fuͦr der marner mit ſinem kiel ín aín ſtatt
duͥ lag an dem mer vnd hieſſ paphum nun vorht hilaríon das er aber wuͥrd vermaͤrt vnd gieng wol zwo míl von der ſtatt

ín aín aínoͤdí alſo kaͮment kum zwaínczíg tag hín do er wond gar haínlích ruͦw haͮn do ſchruwen ín allen ſtetten die ín
cíprū lagend von papho vō ſaliuína von curío vnd von andren ſteten alle díe tuͥfel díe ín den luͥten waͮrent vnd ſpraͮchend es
iſt aín froͤmder gaſt her kūmē ín dis lant der haiſſet hilaríon vnd iſt aín gewarer gottes kneht vnd also fuͦgt es ſich das ín
dríſſig tagen me denn zwaihun=
F112-069r,06 dert menſchen froͮwen vnd man die alluͥ mít dem tuͥfel behefftet waͮren díe alluͥ zuͦ ym kamend do
ward er ſer vf die tuͥfel erzuͥrnet das ſy ím níene kaín ruͦw woltē laͮſſen vnd keſtíget ſi vaſt mít ſinen wortē das ſy nít anders
hetten begeret wan das er ſy hett gehaiſſen vs varen das ſy ſín ſtraͮffung nit hetten gehoͤrt vnd alſo lieſſ er ettlich zwen tag
oder drí oder vier beliben das er ſy nít wolt haiſſen vs varen doch ſo traib er ſuͥ all ínaht tagen vs das díe luͥt all geſunt
wider haín giengent vnd do er zwaí iaͮr an derſelben ſtatt gewas do ſant er ezichiū wider haín von cipro ín thebaidā das er
die bruͤder von ím gruͤſtí vnd och wie es vmb ſinuͥ zerſtoͤrten cloͤſter ſtuͤndi wie man díe wider buwetí índerſelben zit do
ſtarb ſín getruͥwer íuͥnger zazanus vnd ſchied von díſem ellend hín ze got vnd do ezichius wider kam von thebaida vnd díe
bruͦderſchaft vnd duͥ cloͤſter hatt geſehen do batt yn hilarion das er mit ím fuͤrí ín díe haidenſchaft ín aín ſtatt duͥ hieſſ
bucolía da waͤr níeman críſten vnd moͤht da wol mít gemach leben vnd beliben wan ím begund aber ſwaͤr ſín das die luͥt ín
begunden ſuͦchen do ſah ezichius wol das ín das alter vaſt begund trukken vnd das ím muͤlich waͤr hīnā hín von ainē land
índas ander zevarn vnd batt in das er ín cipro belib vnd da ſuͦchtí aínen haín
F112-069r,07 lichen fleken da er mít roͮw ſínes endes moͤht erbaiten vnd alſo nam ezichius ſinen maiſter vnd fuͦrt
ín fuͥnfzehen mil von dem mer vff aín wuͥſtes gebirg da was vor alter aín zer
F112-069r,08 ſtoͤrtes abgothus vnd brunnen vnd ſchoͤn balmboͮm vnd was dasſelb guͦt ainer edelen críſtenen froͮwen
duͥ hieſſ conſtancía der hatt er och ír tohter vnd ír tohterman generet von dem tott mít ſinem hailígen gebett nū geviel
duͥſelb ſtatt dem alt vater gar wol vnd gedaht das ím got dieſelben ſtatt hett erzoͤ=
F112-069r,09 get das er ſines endes da ſoͤlt erbaiten wan es was da gar hainlich vnd was och das ge=
F112-069r,10 bírg alſo hoch vnd ſcharph das man gar kū zuͦ ím kam vnd alſo belaib er da fuͥnf iaͮr das er doch
der fruht duͥ an den balmboͮmen wuͦſſ níe verſuͦcht wan ſo ín vͥbel hungret ſo ſaſſ er vnder die boͮm vnd ſah die fruht an
vnd machet ím ſelber damít aín keſtígung vncz das ezichius oder ettwer ander kam vnd ím aín maſſ braͮht er hatt och
aín wolnuͥſt ín dem zerbrochenn abgothus da ſungend vnd ſchruwen díe tuͥfel tag vnd naht ínne reht als aín michel her
do lachet er vnd ſprach er hettí nít ander geſellen by ím denne ſy das eht ſy vaſt ſchruͥwen vnd ſuͥngen nū fuͦgt es ſich
das er vnd ſín íuͥnger ezichíus giengend vor dem garten da er ínne was nū was aín ſiecher paralítícus dar kumē do fraͮget
hilaríon ezichiū wer er wer vnd wíe er dar kumen werͣ do ſeít er ím er wer phleger vͥber das dorf da dasſelb guͦt yn hortí
da ſy vf waͤrent vnd begeret ſiner helf do bot er ím díe hant vnd ſprach zuͦ índem namen iheſu xp̄i nazarení ſtand vf vnd
gang mít demſelben wort do ſtuͦnd der paralítícus vff vnd gieng vnd lieff vnd kunt ín den ſtetten vnd ín den doͤrfern ín
allem cipro díe gnad díe ím got hatt getaͮn vnd ſín hailíger kneht hilaríon alſo begunden yn aber díe luͥt ſer muͤgen all tag
zuͦ ím kumen wíe vnwegſam es zuͦ ym was vnd díe e von der hoͤhi des berges vnd von der ſchaͤrphí der ſtaín nít zuͦ ym
giengend die begunden do ir lip ſer waͮgen das ſy zuͦ ím kaͤmend vnd ſínen ſegen enphiengend do begund ím aber ſwaͤr ſín
vnd ſprach das er es doch ſoͤlt vnlang liden do wonden díe luͥt er woͤlt von ín fliehen do was ſin maínung alſo das ím got
hatt kunt getaͮn das erkuͥrcz
F112-069r,11 lich von diſem ellend ſoͤlt ſchaiden vnd zuͦ den ewígen froͤden varen vnd alſo fuͦgt es ſich do er ahzig
iaͮr alt ward vnd an derſelben ſtatt ín cípro fuͥnf iaͮr was geweſen do wolt ím got ſiner aͤrbait vnd ſines ellendes vnd alles
ſines dienſtes lonen vnd ſant den botten nach ím der och nach vns allen kunt das iſt der gemaín tott vnd do man erhort
das er ſiech was da er fuͥnf iaͮr was geweſen vnd ander vil guͦtter vnd erber luͥt von papho vnd von anderen ſtettē díe ín
cipro dem land lagend vnd brahten mít ín was ſi wiſten das dem alten ſiechen hilaríon guͦt ſoͤlt ſin nū was ezichius ſin
íuͥnger ín der zit do ín der tott begraiff aber gevaren intheba
F112-069r,12 idam do hieſſ ím der hilaríon ainen brieff vnd attramentū geben vnd ſchraib ſinen ſchacz an den er
vnczan ſin end hatt braht das was aín haͤrín rok vnd aín ſchapran der bedakt yn nít wan vncz vff die bruſt vnd die ſchulterrē
vnd aín kuten vnd hieſſ do den bríeff ezichio geben ſo er kaͤm vnd batt do díe frowen conſtancíam vnd all díe dar waͮrent
kumen vnd beſwuͦr ſuͥ och by got gar ſer das man ín nít aín ſtuͦnd ob dem ertrich lieſſ wan ſo ſin ſel erſt von dem licham
fuͤr das man ín denn ín derſelben ſtuͦnd índem garten begruͤb in ſinē gewand vnd alſo lag er etwíe maͤnígen tag ín groſſer
krankhait doch vergaſſ er ſiner arbaít vnd lieſſ nít ab er lert díe luͥt vnd manet ſuͥ an gottes vorht vnd zuͦ tugenden vnd
bewart ſin hínuart mít dem hailígen fronlícham vnsers herren mít groſſer andaht vnd do duͥ ſtund kam das ſin lip vnd ſin
ſel vonenander ſchaiden ſolten do brach der tott den lip das der gaiſt vnd der lip mít
F112-069r,13 enander ſer begundent ríngen do tett er ſinuͥ oͮgen vff vnd ſprach mít aíner ſuͤſſen stīme O ſel var vs o
ſel var vs got ist doch erbarm=
F112-069r,14 herczig du haͮſt doch vff ſuͥbenzig iaͮr got gedienet staͤtteklich vnd fuͥrhtest noch den tott vnd ín der
red do ſchied duͥ hailig ſel von dem raínen lip hín zuͦ got vnd an derſelben ſtund do er verſchied do begruͦben ſi in an
derſelben ſtatt als er och hatt gebetten do wolt och got nít lauſſen er erzoͤgetí mít maͤnígerhand zaichen díe hailíkait
ſines lieben fruͥndes hilaríonis wan mit weler ſiechtagen oder mít dem tuͥfel beheft waͮrent díe darkaͮmen díe wurden da
geſunt vnd als man yn lebend von allen land ſuͦcht vmb helf alſo ſuͦcht man yn darnach toten nū was in der zit do er von
diſer welt geſchaiden was ſin líeber iuͥnger ezichius ín paleſtínā zuͦ dē altē cloſter gevaren vnd do er hort das ſín lieber
maiſter hilaríon tott was vnd an derſelben ſtatt begraben ín cipro do fuͦr er wider von paleſtína ín cipro zuͦ ſinem grab vnd

batt conſtancíam die froͮwen der das aigen was da er begraben was das ſuͥ ym gundí da ze beliben̄ bi ſinen lieben maiſter
hilaríon dís tett er darvmb das er in den hailígen licham gern hett verſtoln vnd ínpaleſtínā ín ſyn altes cloſter geleit des
was conſtancía gar fro wan ſuͥ hatt vil von ſinē guͦten leben vernomen vnd gund ím da wol zebelibenne vnd do er ín ſines
maiſters cell wol vierzehē wochen was geweſen do gruͦb er den hailigē licham aines nahtes vs vnd ſtal ſich nahtes dennan
vnd truͦg den hailígen licham von cipro ín paleſtínam vnd enbott ín alluͥ cloͤſter vnd ínall cellen vnd ínſtett vnd índoͤrfer
das er den hailígen licham hilaríonis hett braht von cipro zehant do kam alluͥ duͥ bruͦderschaft von paleſtína vnd von egipto
vs cloͤſtern vnd vs cellen vnd beiduͥ rich vnd arm vs ſtetten vnd vs doͤrfern vnd bekamend ím mít geſang vnd mít groſſen
froͤden engegen vnd en
F112-069r,15 phiengend íres hailígen vaters lícham mít groſſen eren da tett got zwaí groſſuͥ zaichē aínes das ſin
hailíger licham vnd ſin gewāt damít er begraben ward alſ vnuerſelwet was reht als ob er noch lebend waͤr das ander das aín
alſo ſuͤſſer ſmak von ſinem licham gíeng reht als ob er aromata vnd balſamen vnd all edel wurczen truͤg vnd do man in
braͮht ín das cloſter das er von erſt hatt gebuwen das iulíanus hieſſ zer
F112-069r,16 ſtoͤren als híevor geſchríben ſtaͮt do ward er mít groſſen eren beſtattet vnd tett och als meníg gros
zaichen ob ſinem grab das man ín vil me ſuͦcht tott denn lebend vnd darnach do man ín cipro ward gewar das índer hailig
hilaríon was genomen vnd in paleſtína gefuͤrt do ward der iaͮmer vnd clag alſo gros vͥber alles lant reht als aín gros ſlag
vͥber alles lant waͤr kumen aber duͥ ſaͤlig frow conſtancía der clag was vngehaͤblich das ír lant vnd luͥt nít als we tett der ír
das alles fuͥr den hailígen man hett genomen nun wolt got nít das lant ciprū der truͥw laͮn engelten vnd tett índē gartē ob
dem grab da er ínne was gelegen alſo groſſuͥ zaichen als do er noch do vnbegrabē was vnd ward aín wunderlich krieg von
dem land cípro gen dem land paleſtína díe von cipern ſpraͮchen zuͦ den von paleſtína iſt das ir dem licham haͮnt ſo habend
wir den gaiſt wan got tuͦtt vil me zaichen da der gaiſt iſt beliben denne da der licham be
F112-069r,17 graben lit nū bittend got das er vns helf das wír diſem hailígen vater alſo naͮchvolgē das wír mít im
díe ewígen froͤd beſiczen des helf vns got amen es was ain guͦter muͥních der hieſſ malchus Es was aín guͦter muͥnich der
hieſſ mal=
F112-069r,18 chus den fraͮget ſanctus ieronímus von ſinem leben do ſprach erzuͦ ím alſus ich bín von geburt vnd an
der ſpraͮch von ſyría vnd was aín aíníg kínt vnd wan ich aíníg was do woltend mín fruͥnd das mínes vater guͦt nít erblos
wuͥrd vnd wolten mír aín froͮwen haͮn gegeben díe verſprach ich vnd ſeít ín das ich mír ſelber aínes muͥníches leben fuͥr all
froͮwen hettí vſſerwelt do wurden all mín fruͥnd gar ſer erzuͥrnet vnd muͦſt vil verſmaͤht von ín liden do droͮ
F112-069r,19 wet mír mín vater do zartet mír mín muͦ
F112-069r,20 ter alſ darvmb das ich ſoͤlt mín kuͥſchkaít verlieren vnd das iſt duͥ ſach darvmb ich mínes vater hus
floh vnd kam ín die wuͥſti duͥ iſt gehaiſſen calcidos da vand ich muͥních vnd aín cloſter vnd des ich hatt begeret ín mínes
vater hus die begird volfuͦrt ich da vnd enphieng den orden ich lernet cloſterzuht vnd díe hailígen geſchrift ich lebt als díe
andern mít arbait vnd mít werchan ich keſtíget den lip mit vaſten̄ vnd vͥber ettwie vil iaͮr do hort ich ſagen das mín vatter
wer tott vnd mín muͦter waͤr aíníg be=
F112-069r,21 liben do kam mír aín anvehtung in das hercz das ich mín muͦter geſaͤhe vnd ſy troͤſtí vnd das guͦt
verkoͮftí vnd aín cloſter mit buwetí vnd och arm luͥt damít troͤſtí vnd do ich mínen gedank mínē abt fuͥr leít do ward er
gen mír vngedultíg vnd ſprach zuͦ mír dís iſt des tuͥfelſ raͮt vnd ſín verſuͦchung vnd ich wiſt noch nít des tuͥfels liſt das er
kuͥnd aín dínk ín guͦter maínung raͮten damit er aín boͤs end machetí vnd ich taͤt als der hunt der wider zuͦ dem boͤſen aͮſſ
gaͮt vnd es waͤr maͤ=
F112-069r,22 níg muͥních von dem tuͥfel betrogen das er ím riet damít er wond íngottes willen varn vnd leít mír
gelichnuͥſt vnd menger
F112-069r,23 hand byſchaft fuͥr von der hailígen geſchrift vnd och wíe er adam vnd euam betrog mít ſinē falſchen
raͮt díe got von erſt hatt ge=
F112-069r,24 ſchaffen vnd do ſín raͮt nít an mír half das ich woͤlt beliben do knuͥwet er fuͥr mích vnd batt mích das
ich in nít lieſſ vnd ſider ich díe hant an den phluͦg hett geleit das ich och denne nít hínder mích ſaͤhe das half alles nít
wan das ich als mínen willen wolt volfuͤren vnd er gieng mít mír etwie verr fuͥr das cloſter mít groſſer klag reht als ober
mích ſaͤh zegrab tragen vnd do er von mír gíeng do wolt er mích aber erſchrekkē vnd ſprach aber zuͦ mír nū gang enweg
ich wen das dich der tuͥfel ín ſin hant gemaͮlet hab wan waͮ aín ſchaͮff von den anderen gaͮt das wírt den wolfen zetail vnd
alſo gieng ich vnd kam zuͦ aíner wuͥſtí durch díe getar níeman kumē won vil luͥt mítenander wan aíner hand haidē haiſſent
ſarracení díe ſint gar vnerbarm
F112-069v,01 herczíg die farend durch díeſelben wuͥſtí das ſy díe luͥt vahend vnd beroͮbent vnd hattē ſich vnſer vil
mitenander beſamnet wol ſuͥbenczig man vnd froͮwen díe all hattend enander gebaitet das wír deſter ſicherlicher giengent
aber vnſer troſt ward vns ze vn=
F112-069v,02 troſt do wír ín díe wuͥſtí kamend ſo kument die díe wír vorhten gerennet ſarracení vnd yſmaheliten
vf iren roſſen vnd vf mulen mít iren bogen vnd philen vnd mít gefloh=
F112-069v,03 tem haͮr vnd fuͦrent reht als der wínt ſo er ínaínē groſſen wetter kunt vnd viengēd vns vnd bunden
vns vf iruͥ roſſ vnd ranten mít vns wír ſaͮſſent aber nít vf den roſſen wír hangeten als díe ſek vnd do ſy vns alſo verr durch
díe wuͥſtí brahten das ſi níeman̄ vorhten do tailten ſy vns do ward ich vnd aínes mannes wib ainē herren zetail vnd alſo
fuͦrten ſy vns aber fuͥrbas vnd muͦſtenaín wíl rennen vnd aín wil loͮffen vnd gabend vns row flaiſch ze eſſend vnd roͤſſin

mílch zetrínkend do gedaht ich owe ich armer man was ich an mínes vaters guͦt ſuͦchte do gedaht ich an mínes abtes wort
duͥ er mít mír hatt gerett vnd aͮn den tott do moht mír nít wírs geſchehen alſo kamen wír an aíngros waſſer da ſwamten ſy
vns vͥber als das vich vnd do muͦſt ich ſín froͮwen vnd ſinuͥ kint anbetten nach der haiden gewonhaít alſo bevalhe man mír
duͥ ſchaͮff da was mín ſpis nít anders wan kaͤs vnd milch do gedaht ich an vnſer vaͤtter iacoben vnd moyſen vnd dauid díe
och der ſchaͮff huͦten índer wuͥſtí ich bettet mín zit vnd vaſtet nach míner gewonhaít vnd lobt got ſines rehten ge=
F112-069v,04 rihtes das er vͥber mích hatt verhenget das ich índem cloſter nít wolt ſín vnd ín der wuͥſtí muͦſt ſin
wan ich was dik aínen maͮnat ín der wuͥſtí vnd do mín herr ſah das ſich ſinuͥ ſchaͮff vnd ſin gaíſſ begunden wol meren by
mír vnd ich ír getruͥlichen phlag won der hailig paulus gebott das díe kn=
F112-069v,05 eht den herren ſoͤlten getruͥlich díenan do wolt mír mín herr mínes getruͥwen dienſtes loͮnen vnd gab
mír díe froͮwen duͥ och mít mír geuangē was ze aínem wib vnd ich verſprach ſy vnd ſeít ím das ich críſten waͤr vnd das mir
nít ge
F112-069v,06 zaͤm kaínes mannes wib ze níemen̄ díewil er lebtí wan ír man ward och mít vns gefangen vnd ward
aínē andern herren zetail do ward mín herr ſer erzuͥrnet gegen mír vnd zoch ſin ſwert vs gegen mír vnd wan ich mich
ſelber ſchírmet das ich díe frowen by dem arm nam vnd ím gehorſam wolt ſin ſo hett er mír das hobt abgeſlagen vnd alſo
fuͦrt man vns vs ín aín vínſter kamer do ge
F112-069v,07 daht ich erſt reht das ich gevangen waͤr vnd ward mín hercz erſt von grund beſwaͤrt vnd viel níder
an die erden vnd begund do erſt mín muͥnchlíches leben klagen vnd ſprach mít groſſer bitterkaít Owe owe ich vil armer
muͤdíng owe ich armer man haͮn ich mích darvff gefríſtet vncz mír díe loͤk graͮwent das ich an mínen alter aín eman waͤr
owe was hilfet vater vnd muͦter fruͥnd vnd guͦt lant vnd luͥt vnd haínmuͦt das haͮn ich alles varn gelaͮſſen ſol ich nū an mínē
alter verlíeren das ich ín míner íugend mit allē fliſſ haͮn behuͤtet owe ich grundlos armer man dís lid ich von ſchulden das
mích mín muͦt wider truͦg zuͦ mínen fruͤnden owe mít groſſer bitter=
F112-069v,08 kait ſprich ich wol owe owe fro ſel wie ſol es nun ergaͮn wellen wír ſtríten oder wellen wír fliehen oder
wellen wír den tott von mínem herren liden oder wellen wir ſiglos werden vnd zoch ich aín ſwert vſſ von groſſer bítter
F112-069v,09 kait das mír mín herr hatt geben vnd kert es gen mír vnd wolt mích ſelber erſtechen zetott do víel
mín froͮw fuͥr mích mít groſſer bítterkait vnd mít wainen̄ vnd ſprach ich ermane dich gottes iheſu criſí das du din bluͦt
nit vergíeſſest oder aber mích zuͦ dem erſten ertoͤteſt waͮrvmb wilt du ſterben hab mich zuͦ aíner ſweſter vnd nít zuͦ ainē
wib ich wil dich haben zuͦ aínē bruͦder vnd nít zuͦ ainem man ſoͤlten wír widerkūmen ich woͤlt an dís gevanknuͥſt íemer
gedenken vnd woͤlt e ſterben e das ich mít dír iemer woͤlt ſchamlích geleben laͮſ den herrē wenen das du mín man ſigeſt
vnd laͮſſ got wiſſen das du mín bruͦder ſigeſt wir ſuͥllent mitenander guͤtt=
F112-069v,10 lich leben eſſen vnd trínken mitenander das er wen das aín elichuͥ gemahelſcaft da ſige vnd do duͥ
froͮw alſo mít mír gerett do erſchrak ich von irem keken muͦt vnd ward doch fro das ſuͥ ír raíníkait als gern wolt behalten
als ich alſo waͮren wír ín vnſer hailígen gemahelſchaft vil tag byenander das ich got zuͦ aínē zuͥgen haͮn das ich ſy níe beruͦrt
won ích vorht das ích índem ſtritt frid wol moͤht verlieren das ich índem ſtritt haͮn gehebt vns getruͥwet der herr vil baſſ
den̄ vor won er vorht e das wír ím endrinnent des wond er do ſicher ſyn vnd alſo fuͦgt es ſich aber aínes tages das ich índer
wuͥſtí ſaſſ vnd mínes herren ſchaͮff huͦt vnd da ich nieman̄ ſah den̄ den himel vnd das ert=
F112-069v,11 rích vnd do begund ich gedenken mít mínem fliſſigen ernſt wie maͤníg ſchar hailiger muͥních waͤrínt
byenander vnd ich da ſaͤſſ vnd by ín nit waͤr ínír geſelleſchaft vnd mín abt der mích ſo getruͥlich gezogen vnd gelert hatt
vnd mich ſo guͤttlich by ím hatt vnd mích doch nun hatt verloren vnd do ich alſo gedaͮht do ſah ich aín ſchar aͮnmaiſſē wíe
díe vaſt arbaítend vnd ínír huͥſer zugēd das ſy den wínter nit verduͥrbent etlich truͤ=
F112-069v,12 gend kruͥter etlich truͦgend groͤſſer buͥrdinē denne ſy waͮrend etlich gruͦbend loͤcher das ſi ír ſpiſ darin
verbuͥrgend etliches half aínē andern díe buͥrdí tragen vnd ſoͤlicher ge
F112-069v,13 baͤrd ſah ích vil an ín wíe gar kuͥnglich vnd ſorgſamklich díe aͮnmaiſſen wurbend das ſie ſich in dem
wínter ernertend vnd be
F112-069v,14 gund an ſalomones ler gedenken wie er vns aín biſchaft gibet bí der aͮnmaiſſen als ſich duͥ warnet das
wír vns och alſo warneten vordem bitterlichen ewígen wínter vnd be
F112-069v,15 gund mich míner gevanknuͥſt verdríeſſen vnd gedaͮht an die cellen vnd an duͥ cloͤſter als man da
gemaínlich wirbet vnd enkaíner da nuͥncz ſol haͮn ſo iſt doch ír alles was da iſt vnd do ich wider hain kam do ſah mín
gemahel wol an mir das ich truríg was in minē herczen vnd zehant fraͮget ſuͥ mich was min trurí=
F112-069v,16 kait waͤr vnd do ich ír díe mainūg mínes herczen iaͮmer ſeit do ríett ſuͥ mír ob wír moͤhten aín fluht
an gelegen das geviel mír von herczen wol vnd das ich nít kund erden=
F112-069v,17 ken wíe wir die fluht kuͥndent an gelegen vnd batt ſy das ſuͥ ſwígí das man vnſers geruͥnes it gewar
wuͥrd nun hatten wír vil betrahtung vff díe vart vnd gedaͮhten doch zeiuͥngſt das vns waͤger waͤr ſoͤlten wír ioch vf der fluht
gevangen werden vnd mít dem ſwert ertoͤttet werden denne das wír íemer ínaínes vnraínen haiden gewalt ſoͤlten ſyn nū
hatten wír zwen vnmaͮſſen gros boͤk vnder des herren vich die ſchand ich beid vnd machet zwen buͥttrich vs den huͥten das
iſt der haiden gewonhaít waͮ ſy an aín waſſer kumend ſo blaͤgent ſy díe huͥten vnd ſwīmend denne vͥber das waſſer darvf hatt
ich och die huͥtt beraitt vnd das flaiſch das wir das aͤſſend vf der vart vnd aínes aͮbendes do huͦben wír vns vf mít groſſer
vorht vnd ſo wír wol zehen míl aínes nahtes vnd aínes ta=
F112-069v,18 ges gefluhend do kaͮmen wír an aíngros waſſer vnd naͮment díe huͥt vnd blageten ſuͥ vnd leiten ſuͥ vf

das waſſer vnd vns darvf vnd ſovil wír mohten mít den fuͥſſen geſwuͥmen vnd vns ſelber gehelfen vnd runnend verr das
waſſer ab vnd kamend vͥber nun was das flaiſch ver
F112-069v,19 dorben von dem waſſer vnd von derhicz das wír ſyn nít mohten von der fuͥlí geeſſen des waſſers
trunken wír gar gnuͦg wan wír wiſtē nít wol wa wír me kaín waſſer fuͥnden durch díe wuͥſtí vnd alſo luffen wír beiduͥ naht
vnd tag das vns díe oͮgen waͮrend als dik hínder=
F112-069v,20 ſich als fuͥrſich von bitterlichen vorhten wen̄ man vns naͮch iletí vnd doch luffen wír díe naht
ſtaͤrklicher vnd veſter den̄ den tag beí=
F112-069v,21 duͥ von vͥbríger hicz vnd von vorhten vnd an dem vierden tag do wír vaſt fluhen do ſaͮhen wír wol vaſt
hínder vns ferr zwen vf zwaín kaͤmeltieren ríten vnd vns bald naͮch ilen do erſchraͮken wír von des herren vnd vorht die
wir hatten gehebt duͥ kam vns índíe ſínne das er da kaͤm vnd kundent nít wiſſen was wír ſoͤlten tuͦn wan wir ſahen wol das
man vnſeran fuͦſſtaphen wol nach ſpurt an der erd vnd als got wolt do wir hín vnd her geluffen waͮ wír vns verbuͥrgend do
kaͮmend wír an aínen berg da was aín groſſes hol ínne nun vorhten wír das índem hol vnge=
F112-069v,22 wuͥrm waͤr oder loͤwen wan índerſelben wuͥſtí ſind vil traken vnd maͤnígerhand giftíger wuͥrm vnd
ſo duͥ hicz alſo ſtark iſt ſo ſuͦchent ſy huͥlinē das ſi ſich vor der hicz verbergen doch waͮgetē wír vns vnd giengend ín das
hol vnd beliben naͮch das wír nít verr ín das hol giengend vnd alſo kam der herr bald mít ſinē kneht naͮch gerennet vnd
ſpurten an der erd das wír ín das hol waͮrent kumen zehant do er
F112-069v,23 baiczt er vnd ſchikt ſinen kneht darín das er vns hervs zuͥg vnd ſtuͦnd er mít aínem bloſſen ſwert
davor alſo gieng der kneht zuͦ vns darín nun moht er vns nít bald geſehen wan es iſt der oͮgen natur ſo man bald gaͮt ab
der haiterí índíe vínſtrí das man denne nít bald geſiht vnd alſo vͥberſah er vns vnd gieng fuͥr vns ín ze ferr vnd ſchraí mít
luter ſtīme gaͮnd hervs ír armen ír ſint des todes aigen zehant do er das ge
F112-070r,01 ſprach ſo ſehen wír hindenan vs dem hol aín gros loͤwínnen kumen duͥ lag mít íren kínden da vnd
zerzarten den kneht zemaͤní=
F112-070r,02 gem ſtuk do begund den herren nach dē kneht belangen vnd ſchraí vaſt waͮrvmb er ſich ſumtí vnd do
er ím nít antwuͥrt do luͥff er ſelber mít bloſſem ſwert hínyn wan er wond das wír den kneht ertoͤttet hetten vnd ſchraí vaſt
mit luter ſtīme vnd zehant do ín duͥ loͤw
F112-070r,03 ín och erhort do luͥff ſuͥ hervs vnd zerzart ín als den kneht vnd do wír der vorht vō dem herren
ſicher waͮrent do hatten wír noch do aín vorht von der loͤwínen wan das vns aín troſt was das ſy vns got hett zuͦ ainē troſt
geſendet das ſuͥ fuͥr vns ſtritt vnd wír laͮgen vnd getorſten nít hervs kumen noch aín wort gereden wan das wír da laͮgend
vnd warteten was da ſolt geſchehen vnd alſo ward vnſer duͥ loͤwín nít gewar vnd nam iruͥ kint índen munt vnd truͦg ſuͥ fuͥr
das hol fuͥr vns nun getorſten wír noch do nít hervs kumen wan wír vorhtē das ſuͥ vns vor dem hol angríff vnd laͮgent den
tag vncz zeveſperzit vnd erbaldeten vns do mít groſſer vorht das wír hervs giengend vnd funden da duͥ kaͤmeltier díe der
herr vnd ſin kneht dar hatten ge
F112-070r,04 rítten da ſaͮſſent wír vff vnd an dem zehenden tag do waͮren wír durch díe wuͥſti kumen da funden
wír aínen herczogen von Roͮm der was dar mít groſſer ritterſchaft geſant gegē der haidenſchaft vnd do wír fuͥr den wurdē
geantwuͥrt vnd wír im ſeiten wie es vns ergangen was do ward er von allē ſinem herczen gar vnmaͮſſen fro vnd gab mír ſinē
brieff vnd ſin gelait an den herren der phleger was ínmeſopotamía vnd do er vns och belait mít ſinē frid vncz ínſyríam do
verkoͮft ich duͥ kaͤmeltier vnd giengēd ich vnd duͥ froͮw mitenander vnd kaͮmēd zuͦ aínem cloſter da was mín abt vō hīnā zuͦ
got geſchaiden do aͤntwuͥrt ich mích mínen muͥníchen wider vnd ſeit ín wíe es mir ergangen waͤr die froͮwen tett ich índas
cloſter zuͦ den hailígen maͤgdan by den nam ſuͥ aín hailíges end hienach vahet an duͥ ler der hailígen altvaͤtter ín der wuͥſti
als ſy erfuͦr die ſuͥben bruͤder díe geſant wurden von dem berg olíuetí Vns bewiſet duͥ hailíg geſchrift das der erſt vrhab
gaiſtliches lebens vnd muͥníchliches ſich inegípto erhuͦb das waͮrent drierhand luͥt von den all gaiſtlích luͥt haͮnd bild vnd
biſchaft ge
F112-070r,05 nomen díe aínen haiſſent cloſterluͥt die gaͮbēt íren aígenen willen ín den gewalt ír maiſterſch=
F112-070r,06 aft vnd waͮrent ín vndertaͤníg ín rehter ge
F112-070r,07 horſamí díe andern haiſſent heremíten das ſind aínſidel der wonung was ſunderbaͮr ín cellen díe
díeneten got aínbaͤrlich mít vaſten̄ vnd mít gebett vnd mít andren guͦten werch
F112-070r,08 en vnd wurktend etlicher handwerch vmb ír liplich notturft die dritten haiſſent anach
F112-070r,09 ariten díe hatten weder hus noch ander ge
F112-070r,10 mach wan das ír wonung was ín den waͤldē vnd índer wuͥſtí vnd waͮ ſy díe naht ergraif es waͤr ín holcz
oder an dem veld da naͮmend ſy ír ruͦw ir ſpís was och anders nít wan wurczen vnd wildes krut nū fuͦgt es ſich ín aíner zít
das die bruͤder índem berg olyue=
F112-070r,11 tí begereten der hailígen altvaͤter leben ze wiſſen̄ ínegipto das ſy ler vnd byſchaft daby naͤmend vnd
ſanten ſuͥben bruͤder vs ínegiptū vnd ínthebaidam vnd ínnítríam da díe guͦten vaͤter índen wuͥſtínen waͮrent beiduͥ íncloͤſtern
vnd ín cellen díe ír leben hatten genomen von iren vorderen von dem hailígen paulo anthonío hilarione vnd macharío
vnd von den hailígen díe och damít got ír leben hatten vertríben der namen an dem buͦch der lebenden ſint geſchriben
vnd do díe bruͤder kaͮmend wider die dasr waͮrent geſant vnd beiduͥ cloͤſter vnd cellen durch alles lant hatten ergangen vnd
der hailigen vaͤter leben hatten geſehen vnd erſpehet do huͦbend ſy díe red alſus an vnd ſchríben iren bruͤdern ín dē berg
olíuetí von der hailígen vaͤtter leben von egipto duͥ vorred der ſuͥben bruͤder Benedictus deus quí wlt omnes homínes ſal=

F112-070r,12 uos fierí et adagnícionē verítatís sue veníre Geſegnet ſigeder herr vnd gelobt ſyge er der da wil das
alluͥ menſchen werden behalten vnd zuͦ der bekantnuͥſt kumen ſiner warhaít der och vnſer laiter vnd wíſer ín egipto iſt ge
F112-070r,13 weſen vnd vns da erzoͤget haͮt duͥ hailigen wunder davon alle die wol gebeſſeret muͥgend werden díe ſuͥ
leſent oder hoͤrent leſen vnd da
F112-070r,14 von och der goͤttlich nam vnſers herren iheſu críſtí mag gelobt werden vnd wie das ſige das wír nít
wírdig ſigend ſo hohuͥ ding zeſchrí
F112-070r,15 ben̄ oder zeſagend doch von der bett vnſer hailígen bruͦderſchaft vf dem berg olíuetí zeierusalem ſo
wellen wír ſagen das wír geſehen haben nít durch kaín=
F112-070r,16 es lobes willen won vmb den lon der von got kunt wír ſahen vnd haben gewaͤrlich geſehen den goͤtt=
F112-070r,17 lichen ſchacz ínmenſchlichen vaſſen den ſchacz wellen wír nit verbergen als gittíg luͥt wír wellend ín
offe
F112-070r,18 nen das maͤníg menſch rich vnd tugendhaft davon werd wan ſo íe maͤniger menſch rich damit wirt ſo
vil richer och wír damít die den ſchacz tailend vnd von erſt bitten wír mít vns ſyn die gnad vn=
F112-070r,19 ſers herren iheſu xpī der aín anvang iſt vnd aín vſgang aller guͦtterdíng Wír ſaͮhent vil hailiger vaͤter
wíe das ſy waͮrent vf dem ertrich do hatten ſy doch kaín irdiſches leben won himelſches leben wír ſaͮhen nuͥwe wiſſagen die
nít allaín kuͥnftiguͥ díng ſeitend ſy taͮten och groſſuͥ wunder vnd hohuͥ zaichen daby vnd was das billich waͮr
F112-070r,20 vmb enphiengend die och nít himelſchen gewalt von got die vf ertrich lebend vnd doch nít ír
F112-070r,21 diſcher noch liplícher díng begerend wír ſaͮhen och etlich den duͥ welt an ír herczen als gar was
erſtorben das ſy nít kunden wiſſen ob kaín boſſhait ín der welt íene waͤr iruͥ herczē ſind och alſo fridlich vnd alſo ſenftmuͤttig
als ob ſy engel ſigend das man wol von ín ſprechen mag dn̄e pax multa diligentibꝰ nomen tuū herr díe haͮnd vil frides díe
dínen namen mínnend wír ſaͮhend vil hailíger vaͤtter índer wuͥſtí vnd ín den cellen ſunderbaͮr doch waͮrend ſy zuͦenander
vaſt gebunden mít den banden goͤttlicher vnd bruͦderlicher liebí vnd darvmb ſint ſy ſunderbaͮr das ſy ír ſwígen vnd ír andaht
mít got muͥgend haͮn vnd das níemans red noch weltlicher kumer muͥg íruͥ herczen von got bewegen Sy tuͦnd ze gelicher
wís als díe Ritter díe aínes kaiſers íres herren wartend der ín groſſen ſold vnd frihaít wil geben als die ze aller zít berait
ſínt wíe ſy íren herren enphahent naͮch ſínen eren vnd naͮch ſinē allerlíepſten willen alſo tuͦnd ſy mít allen den worten vnd
werken díe got dankbaͤr ſínt alſo wartet ieglicher ſíner íuͥngſten zít wíe ín got naͮch ſinē allerlíep=
F112-070r,22 ſten willen vínd da ſind och maͤníg die iruͥ herczen vmb all liplich notturft an got alſo genczlich haͮnt
geleit das ſy weder vmb ſpís noch vmb gewant níemer kaín ſorg gewínnend vnd davon haͮt ſy got alſo inſiner phlegnuͥſt waͮ
ín von den luͥten ír notturft nít wírt das ín díe vogel vnd duͥ tíer oder iemer etlicher hand creatur von ím wirt geſendet
díe in ír notturft bríngend Sy haͮnd och alſo veſten globen aͮn allen zwifel an got ſpraͤch ír aíner zuͦ aínē groſſen berg heb
dich vf vnd var índas mer oder an aín ander ſtatt es beſchaͤch zehant vnd davon haͮt mā dik geſehen ſo duͥ waſſer alſo ſer
erguſſen das ſy ſtett vnd doͤrfer woltend hínfuͤren ſo luͥffend díe vngloͤbígen haiden ín die wuͥſtí vnd baͮten ſy hervs gaͮn vnd
duͥ waſſer mít írem gebett erwenden zehant ſo ír aíner dar kam vnd índas waſſer tratt ſo muͦſt es aintweder bald entwichen
oder aber ainen andern weg ſinen fluſſ haͮn der vn
F112-070r,23 ſchaͤdlich was ſy haͮnd och der vngehuͥren tier vnd trakken vnd ſoͤlicher wuͥrm díe beiduͥ luͥt vnd vich
aͮſſend vil mít írem gebett ertoͤttet oder veríaget vnd haͮnt alſo vil hoher zaichen begangen als man híe
F112-070r,24 vor von den zwoͤlfbotten vnd von den wíſſa=
F112-070v,01 gen haͮt vernomen vnd davon ſol man das wol geloben das duͥ welt von irē gebett ſige geſtanden die
got von der ſuͥnd wegen hett verderbet wír fundent índer wuͥſtí etlichē ín huͥlínen etlichen ínſtetten vnd ſind als wol
gezíeret an allen tugenden das ieglícher ſich mít ganczem ernſt fliſſet was tugend er an aínē andern ſaͤhe das er díe an ím
markti iſt och kaíner wiſer vnder ín vnd bas gelert denne der ander der haltet ſich alſo demuͤtte
F112-070v,02 klich vnder ín reht als ob er der tumbeſt ſige vnder ín allen won nū got vns mít ſiner gnad haͮt
geholfen das wír ſi haben geſehen vnd ír leben vnd ír wonūg wol erkūnet davon wellen wír von ír etwíe maͤnígem ſagen
ſovil wír muͥgen gedenkē das díe ſy nít haͮnt geſehen aín beſſerung von der gehoͤrd íres hailígen lebens vnd íres engelſchen
wandels enphahend das leben des hailígen vatters Iohanne Das nun dís hailig werch werd vollebraht das wír an haben
gevangen ſo ſuͥllen wír zuͦ dem erſt aínen edelen ſtaín an das fundament dís hailigen werches legen iohannē des leben
aín ler vnd aín biſchaft iſt aller der die vf den weg tugentliches lebens tretten wellend vnd ír hercz vf zuͦ got rihtē diſen
hailígen man iohannē funden wír ín thebaida das iſt aín gegní ín egípto vnd fun=
F112-070v,03 den ín vf aínem herten ſtaín ín aíner wuͥſtí vnd moht man gar kum zuͦ ím kumen vnd was ſin cell
alſo ser beſloſſen das er in fuͥnf=
F112-070v,04 zig iaͮren níe hervs kam vnd och níeman zuͦ ym hínyn won das er durch aín klaínes fenſterli mít den
luͥten redet aber nie kaín froͮw kam darvf vnd och ſelten man wan er wolt ſich nít all zít den luͥten erzoͤgen won ſelten er
hatt och aín vorcell da er díe luͥt ín enphieng vnd won er ſich alſo mít got hatt veraínberet davon hatt ím got nít allain
wicz vnd vernunft geben er gab ym och voͤlleklich den gaiſt der wiſſagen das erduͥ díng erkand duͥ verr von ím beſchahen
vnd ſeit och duͥ díng kuntlích die beſchehen ſolten nun was bí ſinen ziten theodoſius aín gar gerehter vnd críſtener kaiſer
der wolt mít denhaí=
F112-070v,05 den ſtríten vnd kam zuͦ dem hailígen vater iohannē vnd batt ín das er ím ſeití wie es vmb den ſtrítt
ſoͤlt ergaͮn do ſeit er ím wíe er ſoͤlt geſigen vnd wievil zuͦ beiden ſyten críſten vnd haiden ſoͤlten erſlagen werden vnd wíe

F112-070v,06 vil och zuͦ beiden ſiten ſoͤlten gevangen wer=
F112-070v,07 den vnd reht als er ím ſeít alſo ergíeng es och vnd nít anders vnd darnach wen̄ der kaiſer kaínerhand
nott an gieng ſo ſant er ſinen botten zuͦ ym ſo enbott er ím den̄ hínwider wíe es im den̄ ſolt ergaͮn es fuͦgt ſich och aíner
zit das díe ſwarczen moren vs irem land fuͦrend vnd ín egipto vnd ínthebaida vil dem roͤmſchen rich ſtett vnd buͥrg an
gewūnend nū ſant der kaiſer aínen herczo
F112-070v,08 gen dar gegen den moren mít groſſer rítterſchaft das er mít ín ſtrittí vnd do der herczog dar kam do
was der moren alſo víl wíder ſiner rítterſchaft das er nít mít ín getorſt ſtríten vnd fuͦr zuͦ dem haí=
F112-070v,09 lígen vatter iohannē vnd batt in das er ím ſeití wíe es ſoͤltí ergaͮn ob er mít yn ſtríttí do nampt er ím
ainen tag vnd ſprach alſus an dem tag ſolt du ſtríten vnd an kaínem anders ſo geſigeſt du vnd erſlehſt vnd ge
F112-070v,10 vaheſt ír vil vnd den roͮb den errettest du al=
F112-070v,11 len vnd gewínneſt du ſtett vnd buͥrg wider vnd wírt dír von dem kaiſer vnd von allen roͤmern groſſuͥ
ere darvmb erbotten dis be
F112-070v,12 ſchah alles reht als er ím vor hatt geſeit aín zaichen vō iohe Darnaͮch aíner zít do erzoͤget got gar aín
loblich zaichen durch den hailígen vater iohannē es was aín rícher herr ín egipto der hatt aín frowen duͥ was gar ſiech vnd
do der froͮwē kaín arczat moht gehelfen do gewan ſuͥ aínen globen mít groſer begírd moͤht ſuͥ zuͦ dem hailigē vater iohannē
kumen ſuͥ geneſ aͮn allen zwífel vnd alſo fuͦr der herr hín zuͦ dem hailígen vater iohanne vnd batt in gar fliſſeklich das er
ſiner wírtīnen gundí das ſuͥ ín geſeh vnd ſeit ím och díe groſſen begird díe ſuͥ hett vnd er wiſſ wol ſicherlích wíe er ír das
verzig das ſuͥ vor laid ſtuͥrb do ſprach iohes das moͤht nít geſín er gewuͥnne níe kaínen ſitten froͮwen zeſehenne mít wíllen
do er noch do in der welt waͤr als ín fuͥnfzig iaͮren ſíder er ſich ín die cell beſloss das er níe kaín frowen geſeh do batt der
herr gar ſer do verſeit er noch do me vnd zeíuͥngſt do der herr ſin bett nit wolt ablauſſen do ſah iohānes ſínen groſſen ernſt
an vnd der froͮwen groſſen vnd ganczen globen vnd ſprach alſus zuͦ dem herren var wider haín dín wírtínne geſiht mich
noch hynaht du bedarft ſi aber nít herfuͤren ſuͥ ge
F112-070v,13 ſiht mích an ir bett der herr nam ſinen ſegen vnd fuͦr wider haín doch hatt er zwífel wíe das moͤht
beſchehen Vnd do er ſiner froͮwen díe red ſeít do ward ſuͥ gar ſer beſwaͤrt wan ſuͥ globt och kū das es moͤht beſchehen vnd
do índer naht ward vnd duͥ froͮw lag vnd ſlieff do kam der hailíg vater iohannes fuͥr ſy reht ín aíner wís als er geſchaffen
was vnd ſtuͦnd fuͥr díe froͮwen vnd ſprach zuͦ ir alſus O froͮw dín glob iſt gros vnd darvmb bín ích her zuͦ dír kumen das ich
dín be=
F112-070v,14 gírd volfuͤr ich wil dich aber manan das du nuͥmer me begereſt gottes kneht liplícher gegenwuͥr=
F112-070v,15 tikaít du ſolt ír guͦten werch betrahtung ín dinem herczen haͮn won der gaiſt erkiket der lip zuͥhet
vnder ſich vnd ſolt wiſſen das ich dír vmb dínen globen von got geſunthait haͮn er
F112-070v,16 worben alles dínes ſiechtagen vnd guͦt vnd er dir vnd dínem wirt nuͥmer zergaͮt vnd ſoͤllent nít anders
guͦtes begeren wan das ír von reht vnczher haͮnt gehebt vnd ſoͤllend got ſiner gnad loben vnd ſol dich genuͤgen das du mich
índem ſlauff haͮſt geſehen vnd ſolt nít fuͥrbas me begeren vnd do er diſuͥ wort geſprach do erwachet diſuͥ froͮw vnd ſeit ír
wirt díe geſiht vnd ſin red vnd was och an allem írem lib geſunt worden vnd reht alluͥ duͥ zaichen die ſuͥ ſeit wíe ſín bart
ſín haͮr ſin antlit vnd ſín gewant geſchaffen was alſo ſprach och ír wírt das er nít anders waͤr geſchaffen vnd zehant do fuͦr
der herr hín zuͦ ym vnd danket ím fliſſeklich aller ſiner guͦttaͤt díe er an ím hatt begangen Von iohanne Darnach do kam
aber aíner zit aín hoher herr vnd richer zuͦ ym des froͮw ſolt zehant kindes ge=
F112-070v,17 neſen vnd von ſag der luͥt wíe gros gnad an ym leg do wolt er ím ſín froͮwen enphelhen vnd des
F112-070v,18 ſelben tages do er zuͦ ím kam do genas duͥ froͮw des kíndes darvmb wiſt der herr nít vnd was och duͥ
froͮw alſo krank das ír níeman das leben gehieſſ vnd do iohannes erſt den herren an ſah do ſprach er zuͦ ím O wiſteſt du díe
gaͮb die dír got huͥt haͮt gegeben du froͤweteſt dich groͤſſlich dín froͮw iſt huͥt geneſen aínes ſunes vnd iſt aber ſuͥ ín groſſer
arbait doch kunt ír got zehilf das ſuͥ nít ſtírbet vnd var bald wider haín vnd ſo du haín kunſt ſo iſt dín kint ſuͥben tag alt
das toͤff vnd haiſſ ſinen namen iohannē vnd zuͥhes índine- hus ſuͥben iaͮr vnd ſih das nach haideſchem ſitten an ſpis oder
an kaínen díngen vͥt zuͦ ym kum vnd ſo duͥ ſuͥben iaͮr vs kumend ſo bevihl es muͥnichen ín aín cloſter vnd haiſſ es leren
vnd ziehen naͮchgoͤttlichē leben wan es wírt aín hoher gottesfruͥnd der herr fuͦr wider haín vnd vand es ſuͥbentaͤgig als ím
der hailíg vater iohannes hatt geſeit vnd vand och díe froͮwen geſunt nach groſſen arbaiten vnd gab ím och den namen
iohannes índem toͮff vnd als er och was gehaiſſen do er es ſuͥben iaͮr gezoch do bevahl er es muͥníchen ín aín cloſter vnd
ward der hoͤchſten altvaͤter aíner der hailig vater iohannes hatt och díe gnad es werentherrē oder arm luͥt díe zuͦ ím kaͮment
ſo er es wolt tuͦn das er ieglíchem ſeit waͮmít ſin hercz allermaiſt bekuͥmert waͤr er ſeit och dik haínlich etlichen luͥten
ín welen ſuͥnden ſy waͤrend vnd ſtraͮffet ſy guͤttlich vnd manet ſi zebihten̄ vnd zeruͥwenne es rínnet aín gros waſſer durch
egiptū das haiſſet nílus Wenn das erguͥſſet ſo tuͦt es groſſen ſchaden das ſeit er dik vor ſo es ergieſſen wolt vnd warnet díe
luͥt er ſeit och dik vor wenne hungeriaͮr ſolten kumen oder vil toͤd an luͥtē oder an vih vnd ſeit denne díe ſach waͮmít oder
von weler ſuͥnd das díe luͥt hetten verſchuldet er hatt och díe gnad das kaín ſiechtag ſo gros was er buͦczte ín den luͥten vnd
hielt ſich doch das er kaín hohfart davon enphieng won er líeſſ ſich ſelten die luͥt ſehen díe zuͦ ím wurden ge
F112-070v,19 fuͤret vmb geſunthaít er ſegnet oͤl vnd wer ſich damít beſtraich der ward geſunt vnd alſo fuͦgt es ſich
aíner zit das aínes herren froͮw er
F112-070v,20 blíndet nū batt ſuͥ iren wirt das er ſi fuͦrtí zuͦ dem hailígen vater iohanne wan ſuͥ hatt kaínen zwifel
kaͤm ſuͥ zuͦ ym ſuͥ wuͥrd geſunt do aͤntwuͥrt er ír vnd ſprach das man doch níe gehortí das er kaín froͮwen woͤltí geſehen ín

fuͥnfzig iaͮren do batt ſuͥ ín das man da hin fuͤrí zuͦ ím vnd ín baͤtt das er got vͥber íren gebreſten baͤtt vnd do der herr hín
zuͦ ím kam vnd ím ſeít von ſiner wírtínnen aͤrbaít vnd ín batt das er got vͥber ſy baͤtt do ſegnet er enklaín oͤles vnd do duͥ
froͮw die oͮgen damít beſtraich ze
F112-070v,21 hant do geſah ſuͥ als wol als ob ſuͥ níe blínt waͤr worden hoͤr me von ſinē leben vnd vō ſinē
maͤnigualtígen groſſen zaichen die got durch ín tett die vͥber alles egiptū offenbar ſínt davon wer lang zeſagē das wellen
wír laͮſſen beliben vnd wellent ſagen das wir ſelb an ím haͮnt geſehen vnd och von ím hortend vnſer waͮrend ſuͥben díe
míttenander giengēd vnd zuͦ ím kamend vnd do er vns gar guͤtt
F112-070v,22 lích enphieng vnd ieglíchen ſunderbar gar bruͦderlichen gruͦſt do baͮten wír in zuͦ dem erſt das er vns
gaͤb ſinen ſegen e das wír níder ſaͤſſend oder redetín do fraͮget er vns ob kaí=
F112-070v,23 ner vnder vns príeſter waͤr nū was aíner vnder vns aín ewangelíer der was der íuͥngſt vnder vns vnd
wolt díe wihí durch reht demuͤttikait verſwígen haͮn wan er ſo hailig luͥt begeret zeſehen̄ vnd och darvmb das er als verr
kūmen was do vorht er das man ím ze vil er erbuͥtt fuͥr die andern vnd do kaíner des wolt veriehen do zaiget er mít dem
vínger vf ín vnd ſprach du biſt aín ev=
F112-070v,24 wagelíer vnd do er díe gelich tett als er ſín gern hett geloͤgnet do graiff er zuͦ dem ven=
F112-070v,25 ſterlín vs vnd nam ſín hant vnd kuſt ím ſín vnd ſprach o kínt míns du ſolt gottes gnad le nít loͤgēnē
das du vmb nít ín das vͥbel val=
F112-071r,01 leſt von demuͤttikait ín die vnwaͮrhaftí waͮr
F112-071r,02 vmb duͥ beſchiht kūmet nít von got Vnd do der ewangelier die red erhort do enphí
F112-071r,03 eng er díe ſtraͮffung gar guͤttlich von ím vnd darnach do er vns ſinen ſegen gab vnd wír vnſer gebett
taͮtten als gaíſtlicher luͥt gewonhait iſt die zuͦenander kumend do was aín bruͦder vnder vns der hatt den drítaͤgigen ritten
vnd hatten gros aͤr
F112-071r,04 bait mít im vf der vart alſo ſeiten wir dem haligen vater iohanne ſinen ſiechtagen vnd baͮten ín das er
ím huͥlf mít ſinē hailígen ge
F112-071r,05 bett do ſprach er zuͦ dem ríttígen bruͦder du wilt aín notturft von dír werfen wan wiſſ=
F112-071r,06 eſt zegelicher wís als des libes vnſuberkaít wírt abgeweſchen mít waſſer das er ſchoͤn wírt och der ſel
maͮſen mít ſiechtaͤglicher keſtígung abgeweſchen vnd do er vns vil ſoͤlicher díng geſeit duͥ der ſel gar nuͥcz ſínt do ſegnet er
enklaín oͤleis vnd do ſich der bruͦder erſt damít beſtraich do was er ge=
F112-071r,07 neſen das ím der ſiechtag kaín laíd me tett darnaͮch do hieſſ er vns vnſer fuͤſſ waͤſchē vnd aínen ínbís
geben als er es do erzuͥgen moht vnd hatt fliſſ wíe er vnſer wol phleg aber ſin ſelbes hatt er kaín aht wan er hatt ſich ſelber
mít liplícher enthabung der ſpís braͮht das er níemer ſpís moht verſuͦchen e zeveſperzít vnd doch denne gar weníg vnd
davon was och ſin lip gar duͥrr vnd krank von ſpiſloͤſi vnd ſin haͮr vnd ſin bart als der vs aínem ſtarken leger gaͮt alſo viel
ím ſín haͮr vs won er dem lip die notturft nít gab das ſin natur moͤht geſterken vnd wíe er noch do doch vf nuͥnczig iaͮr alt
was do wolt er doch nuͥmer nuͥt enbiſſen das by dem fuͥr er
F112-071r,08 warmet waͤr vnd do er vns als guͤttlich als wír ſinuͥ kínt waͤrend geſín beiduͥ hatt enphangen vnd
gephlegen do hieſſ er vns nider fuͥr ín ſiczē vnd huͦb an ſín red vnd fraͮget wennan wír waͤren do ſeíten wír ím das wír von
dem hailígen land von ieruſalem dar waͤrend kumen vmb nucz vnſer ſel vnd den hailígen loͤmden den wir dik mít den oren
habend gehoͤrt von dem hailígen engelſchen leben der muͥních ínegipto das wír och die warhaít mít den oͮgen ſehend vnd
och das vns díe muͥních vf dem hailígen berg olíuetí dar
F112-071r,09 vmb haͮnt vs geſant vnd ſigend och deſter gerner vs kumen das wir vͥch geſehend wan es iſt aͮn das nít
man gebeſſer ſich me von guͦten díngen díe man geſiht dennedíe man gehoͤrt do erſmíeret der hailig vater iohannes vnd
tett ſinen hailígen munt vf vnd ſprach alſus zuͦ vns mích wundert mínuͥ lieben kint das ír ſo verr vnd mít ſo groſſer aͤrbait
her ſind zuͦ vns kumen vnd ír doch villiht díe warhait an vns nít víndent als vͥch der loͤmd haͮt zuͦ vns braͮht wír ſind arm
luͥt vnd ſwach vnd doch waͤr kaín tugend an vns oder kaín guͦt werch duͥ waͤrend doch vngelich den tugendlichen werchen
der hailígen zwoͤlfbotten vnd der hailígen wiſſagen dero hailig leben vnd íruͥ guͦtten werch man darvmb ín allen kilchan
kuͥndet vnd liſet das aín ieglich menſch guͦt bild vnd biſchaft daby dahaím enphahe vnd nít von aínē land ín das ander loͮff
das man luͥt geſehe liplich vnd davon wundert mích das ír vͥch ſo groſſer aͤrbait haͮnt vnderwun=
F112-071r,10 den vnd von aínem ſo verren land kumen da got ſelber vnd ſin liepſten fruͥnd merruͥ díng haͮnt getaͮn
denne iene índer welt vnd vns hie ſuͦchend díe als traͤg vnd laſſ luͥt ſind vnd an aíner ſtatt ín cellen beſloſſen lígend vnd
wan ír ſo verr darvmb zuͦ vns kumen ſind das ír wenend an vns ett
F112-071r,11 was beſſerung vínden das der ſel nucz muͥg geſín ſo wil ich vͥch von erſt warnen das ir vͥch huͤtend das
ír ít aín ruͤmend hoch
F112-071r,12 fart davon enphahend ſo ír wider kumend das ír díemít vͥweren oͮgen haͮnd geſehen díe man nū von
aínē loͤmden erkennet ín vͥwerm land hochfart iſt aín groſſer ſchad vnd iſt ſo ſchaͤ=
F112-071r,13 delich das ſuͥ etwen̄ volkūmen luͥt die vf dem obroſten graͮt kumen ſint wider ab wírfet ín díe ewígen
verdampnuͥſt nū iſt zwaierhand ſchaͤdlicher hochfart duͥ erſt iſt das ſich etwen̄ fuͤget ſo ſich díe luͥt von erſt zuͦ got kerend
von der welt iſt den̄ das ſy vͥt guͦttes tuͤnd mít vaſten̄ oder das ſi ir guͦt durch got laͮſſend vnd das den armen gebend vnd ſo
ſuͥ ſoͤlten gedenken das ſy von ín hetten geworfen das ſy gottes moͤht geirren ſo gevahend ſy aínen andren ſyn vnd wegend
ſich ſelber vͥber díe den ſy ír almuͦſen gebend duͥ ander hoch=

F112-071r,14 fart iſt ſo ettlich luͥt kūmend zuͦ den obroſtē tugenden das ſy ſich ſelber vͥberwegend vnd wellend ír
tugend vnd ír volkūmenhaít etwíe vil von ír ſelbes kraft haben vnd von ír fliſſ vnd ernſt vnd díeſelben ge=
F112-071r,15 vahend von ſoͤlicher hochfart vͥig guͤn=
F112-071r,16 lichí das ſy vmb ír guͦttaͤtt von der welt lobes begerend vnd damít ſy von der welt lob enphahent
damít verlierent ſy den ewígen lon vnd davon liebuͥ kínt iſt vns nottuͥrftig mít allem fliſſ vns zehuͤten̄ das kaín boͤſuͥ begird
das kaín boͤſer will das kaín vͥiguͥ ere zuͦ vnſern herczen kume won wíe ſuͥ ín dem herczen gewurczend ſo wahſend da bald
vͥig gedenk vnd vnnuͥcz gedenk vnd haftend den̄ alſo ſer vnd alſo gewalteklich ſo wír mít ganczem erſt vor got ínvnſerm ge
F112-071r,17 bett ſtaͮnd das ſy ſich von vns nít ſchaiden wend vnd ſo man vns liplich an vnſerm gebett ſihet ſo
fuͤrent ſy den ſyn gevangen von ainer betrahtung zuͦ der andren duͥ wider der ſel hail iſt vnd davon werder welt ſich haͮt
verzigen vnd des tuͥfels werchen wider ſeit das lít nít allaín dar an das er weltlich guͦt vnd er ver=
F112-071r,18 ſmaͮhe es lit allermaiſt daran das er liplich be
F112-071r,19 gird vnd vntugend des flaiſches von ím vertríb dis ſind duͥ ſchaͤdelichen díng von den der hailig paulus
alſus ſpríchet deſidería carnís et nociua oꝑa que mergunt homínes ín ínterítū begird des flaiſches davon ſchaͤdelichuͥ díng
kumend das ſint duͥ ding díe díe luͥt ziehent índíe verdampnuͥſt vnd davon haͮt der tuͥfel den liſt zuͦ welerhand begird er den
menſchen ſiht allermaiſt genaí
F112-071r,20 get mít dem vallet er allermaiſt ím índas hercz vnd als alluͥ boſſhaít vnd vntugend von dem tuͥfel ku=
F112-071r,21 mend alſo kumend och all tugen von got vnd ſo der tuͥ=
F112-071r,22 fel ſíht das ím díe vntugend díe ſín botten ſint das hercz vf tuͦnd wenn er denn kunt ſo laͮt ſuͥ yn ín
das hercz reht als aínen herren ín ſín aígen hus vnd da
F112-071r,23 von muͥgend duͥſelben herczen duͥ den vntugenden vnd den tuͥfel ſich ſelber ínkam die wis haͮnt geben
níemer ruͦw gewínnend wan nū mit vnrehter froͤd nū mít vnrehter truͥrikait vnd iemer mít ettlicher hand ſchaͤdelichem
kumer díe der boͤſſ huſſwírt machet vnd aber dawider die herczē duͥ waͮrlich vnd reht der welt haͮnt widerſeit vnd des tuͥfels
werchen das ſind díe luͥt díe vn=
F112-071r,24 tugend vnd all ſchaͤdelich begird vs dem herczen ſnídent vnd vs werfend vnd dem tuͥfel kaínen weg
zuͦ dem herczen wellend laͮſſen die herczen vͥberwíndent den zorn mít guͤtti vnd mit demuͤtti
F112-071r,25 kaít liegen mít der warhait vrbūſt oder vngunſt mit guͦtem gunſt ſines ebenmenſchen laid ſín laid
ſines ebenmenſchen froͤd haiſſet er ſín froͤd vnd begeret nít allaín von ieman̄ vͥbel zere denne es mag och gegen kainen
argenwō haͮn oder aukuſt vnd weluͥ herczen den hailigen gaiſt alſo mít ſoͤlicher tugend ſind vf getaͮn da erluͥhtet er nít
allain die ſel er erluhtet och das hercz vnd den ſyn das ganczuͥ froͤd vnd ganczuͥ aínbaͤri mít got vnd mít ír da wirt volku
F112-071v,01 menuͥ gedultíkait ín aller widerwaͤrtíkaít da wírt hochfart mít gedultikait verdruket da wirt vnrehtuͥ
trurikait mít gaiſtlicher froͤd veriaget da wachſet ganczer will alluͥ díng durch got ze liden̄ dis kunt davon das der menſch
den vntugē
F112-071v,02 den ſin hercz haͮt vor beſloſſen vnd gen den tu
F112-071v,03 genden vfgetaͮn Vnd davon do ſprach duͥ ge
F112-071v,04 waͮr waͮrhait índen ewangelio non poteſt ar=
F112-071v,05 bor bona fructus malos facere neq3 arbor mala fructus bonos facere es mag kaín guͦt boͮm boͤs fruht
bríngen noch kain boͤſer boͮm guͦt fruht bríngen man erkennet ieglichen boͮm by ſiner fruht nū ſind etlich luͥt díe ſich
von der welt ziehend mit den liben vnd belibēt doch duͥ herczen in derwelt wan ſy fliſſent ſich nít das ſy die vntugend
genczlich von dem herczen ſnident vnd ín widerſtanden vnd ír begird zuͥhet als hínderſich wider an das ſy índer welt haͮnt
gehebt oder geſehen So ſind etlich díe von der welt kumend vnd ſich nít anders fliſſent wan ſy zuͦ den hailigen alt
F112-071v,06 vaͤtern kumend vnd von ín guͦtuͥ wort hoͤ
F112-071v,07 rent vnd das ſy duͥſelben wort anderen luͥten ſagend darvmb das man ſy dafuͥr hab das ſy nít ſind wan
ſi lerend die díng der ſi ſelber nít tuͦnd vnd wellend nít wiſſen das der vil vnſchul
F112-071v,08 diger íſt der vil kan vnd reht lebt vnd doch luͥczel lert denne der vnreht lebt vnd och an=
F112-071v,09 der luͥt lert vil von rehtem leben aínes reh
F112-071v,10 ten muͥníches leben íſt got andaͤhteklich vnd aín raínes gebett von lutterem herczen ophe=
F112-071v,11 ren vnd das ín ſín gewiſſní vmb kaín ſuͥnd ſtraͮff aín ſoͤlich leben kan man kum erwerbē der naͮch des
libes wolnuͥſt leben wil vnd haiſſ=
F112-071v,12 et nít allaín das aín wolnuͥſt vͥberfluͥſſig ſpís oder muͦtwill ich haiſſ och das aín wolnuͥſt aínē muͥních
an waſſer oder an ander ſpís wíe krank ſuͥ ſige der ſin notturft nach ſinˢ begírd nuͥſſet wan das tor iſt gar eng da man durch
muͦſſ gaͮn índas ewig leben vnd davon beduͥrfen wír wol das wír diſen lip mít maͤſſikait klaín fuͤg machend das wír durch
das tor muͥgend kumen vnd davon ſprach och duͥ goͤttlich waͮrhaít arta eſt via que ducit advitam der weg iſt gar eng vnd
vͥbel der da zuͦ dem leben gaͮt der weg iſt hert vnd eng ſo der menſch líplíchen geluͥſten vnd begirden muͦſſ widerſtaͮn vnd
davon iſt kaín díng beſſer denne liplich begird widerſtaͮn vnd wolnuͥſt zefliehend vnd von der welt haínlichí ſich ziehen
wan nū etwen̄ durch díe bruͤder die zuͦ vns kumend vnd etwen̄ durch ander luͥt willen díe zuͦ vns vnd von vns gaͮnd mít den
wír vnſer guͦt gewonhait an mengen díngen muͤſſend brech
F112-071v,13 en ſo kumen wír ín gewonhaít das wir des libes wolnuͥſt me begerend denne wír ſuͥllent vnd von der
begird índuͥ werchˢ vnd das davō och etwen̄ volkumen luͥt vervallent won ſy ín ſelber zewol getruͥwand davon wil ich híe

etlich biſchaft ſagen aín bíſchaft von ainē Es was aín muͥních híenach índíſer wuͥſtí des wonung was ín ainē holen ſtaín
maͤníg iaͮr vnd was aín man desgelich man kum vand ín aller volkumenhaít an vaſten̄ an wachen̄ an gebett emſklich naht
vnd tag vnd was ſol man me von ím ſagen er was bluͤ
F112-071v,14 gend ín allen tugenden erwerchat mit ſinē henden damít er ſín notturft gewan nun was er von ſínem
volkumenen leben als durnaͤhtig das er von dem tuͥfel noch von der welt nít vil bekorung hatt vnd do er índiſē volkumenen
leben was do gab er ím ſelber mít gedenken ínſinen herczen aín ſicherhait vnd begund ín och aín hochfart an vallen das
er ím ſelber begund wolgevallen vnd das er mít ſiner kekkí vnd fruͥmikait ſin leben hettí reht ervohten vnd gab ím ſelber
das er vō got hatt vnd do der tuͥfel ſoͤlicher hochfertiger ge
F112-071v,15 denk an ím ward gewar do w… machet er ím die ſtrik fuͥrbas mít maͤnígen gedenken vnd aínes tages
do er gar ſicher wond ſyn vnd das ín der tuͥfel mít kaínem díng noch liſt vō ſinem líeben fruͥnd kuͥnd bríngen oder moͤht
wan er darínne an ſyn íuͥngſtes alter kumen was do kam der tuͥfel aínes aͮbendes ínaíner frowen gelichnuͥſt als ſuͥ ín der
wuͥſtí waͤr verírret vnd och gar muͤd waͤr vnd das ſy díe naht da hett begriffen vnd kam fuͥr díe cell vnd ſchraí gar klaͤgelich
vnd ſprach owe gottes fruͥnd erbarme dich vͥber mich armes wip duͥ híe índiſer wuͥſtí verírret iſt vnd guͤnd mír ín aínē
wínkel zelígenne índíner cell das ich armes wip zuͦ allen mínē arbaiten der tier ſpís noch hínaht it werd vnd lauſſ mích
geníeſſen das ich gottes crea=
F112-071v,16 tur bín vnd erbarme dich vͥber aín armes ellendes wib der muͥních begund ſich er=
F112-071v,17 barmen vͥber den der níe erbermd gewan vnd lieſſ ſy zuͦ ím ín díe zell vnd begund ſy fraͮgen vmb
welerhand ſich ſuͥ durch die wuͥſtí waͤr gegangen do begund ſuͥ maͤnígerhand luͥ=
F112-071v,18 ge ſagen die er wond aín warhait ſin vnd begund och díe vergift mit derſelben red vs ínſín hercz
gíeſſen das er ír antlit aber vnd aber begund anſehen vnd begund ím ír red gar wolgevallen vnd nū ſuͤſſeklich lachen vnd
nach dem lachen ſchinpflichuͥ wort ſprechen damít ſuͥ ym ſin hercz ſer begund zuͦ ír naígen vnd nach der red vnd dē
ſchínph begund es zuͦ den werchen kumen vnd nā ſin hend ínír hend vnd graíf ím an ſin kelē vnd anſin hobt vnd ſprach o
hailíges alter wíe dís hend ín gottes dienſt ſint erdorret owe wíe duͥ kel gerunphen iſt vnd dín haͮr vnd dín bart erwildet
als aínem wil=
F112-071v,19 den tíer vnd von íren ſuͤſſen worten vnd zartlichem anruͤren do ward ſin hercz alſo ſer enzuͥndet das
er aller vnkuͥſchi gedaht vnd vergaſſ aller der arbait díe er íe durch got hatt gehebt vnd was ſol me ſagen gottes ritter ward
gevangen vnd ward ſiglos an dem ſtritt wan er kam ſo verr ín die boͤſen begírd do er boͤſchlích gedaht zetuͤnd das er zuͦ den
werchen wolt kumen vnd naíget ſich gegen der froͮwen vnd do er ſi wond mít den armen vmbvahen do verſwand ſuͥ ím
vnder den armen als aín roͮch vnd fuͦr von ím mít ainē vnraínen ſmak vnd mit aínē groſſen ſpottlíchen ſchal vnd geſchraí
zehant do hatten ſich vil tuͥfel ín dem luft geſamnet díe all zuͦ demſelben wartſpil waͮrent kumē díe ſchruwend all vff ín mít
groſſem ſpott vnd ſpraͮchend zuͦ ím alſus o her muͥnich her muͥních waͮ nū vͥwer ſicherhait waͮ nū vͥwer hochfart du erhuͤbd
dín hercz vncz an den himel nū biſt du gevallen zuͦ vns índas abgruͥnd gedahteſt du nít an das wort das der ſchepher ſprach
omnís quí ſe exaltat humilíabit᷑ alle díe ſich erhoͤhēt díe werdent genideret von diſem ſpott den der tuͥfel an diſem muͥnich
haͮt begangen do erſchamt er ſich ín ím ſelber alſo ſer daser ím ſelber wirs tett denne ím der tuͥfel hatt getaͮn wan do er
viel vnd wider vf ſolt ſin geſtanden vnd den ſtrítt w..r an ſolt haͮn gevangen vnd got mit ruͥw vnd mit buͦſſ ſolt haͮn gebuſſet
des entett er nit won der tuͥfel machet ím ſin hercz alſo hert das er verzwífelet vnd ſích ſelber vndertaͤnig hatt gemachet
allem boͤſen vnkuͥſchen leben won als er e hatt díe welt geflohen índie wuͥſtí vnd luff ín die welt vnd floh all guͦt luͥt das ín
enkaíner von ſinem erren leben durch beſſerung ſiner ſel vͥt ſeití vnd ward ain roͮb der tuͥfel vnd tailhaftig ir ewígen ver
F112-071v,20 dampnuͥſt aín biſchaft von demuͤttíkaít Nun hoͤrent was dawider demuͤttikait vnd rehtuͥ gedult an
aínen andern begieng es was hienach bí ín der naͤhſten ſtatt aín man der was mít vnraínē vnd mit vnkuͥſchem le
F112-071v,21 ben alſo ſer gevangen das er das wort von allen luͥten hatt das ſin genoſſ an allem boͤſem leben ín
derſelben ſtatt nít waͤr vnd do er dis leben vncz an ſin alter braht do kam duͥ goͤttlich gnad vnd beſaſſ ſin hercz das ín ſín
ſuͥnd begunden ruͥwen vnd ward duͥ ruͥw als kreftíg das er ſin hus vnd als ſin guͦt hínder ím lieſſ vnd floh von den luͥten
vnd beſloſſ ſich ſelber ínaín grab das was aín ſtaín vnd lag darínne mít bitter=
F112-071v,22 lichem waínen̄ vnd mít groſſer ruͥw naht vnd tag vnd ward ſin bitterkait vmb ſin ſuͥnd alſo gros das er
allerliplicher ſpís vergaſſ vnd was der erkantnuͥſt ſiner ſuͥnd als vil das er weder ſín antlícz noch ſinuͥ oͮgen vf zuͦ got getorſt
gebietē vnd got weder getorſt an ruͤffen noch ſinen namen genēnen wan das er lag mít waínen̄ vnd mít ſuͥfczen̄ reht als ob
er lebend begrabē waͤr vnd ſchraí índem herczen vff zuͦ got vnd do er ſuͥben tag índer groſſen bitterkait was gelegen do
kaͮmend díe tuͥfel aínes nahtes mít groſſer ſtraͮffung vnd mít ſpott vnd ſpraͮchend alſus zuͦ ím ſag an was ſchaffaſt du hie
oder wes liſt du híe du aller vnkuͥſcher vnd vnraí=
F112-071v,23 ner man ſid du dich hauſt alles boͤſen lebens geníetet waͤneſt du nū das du kuͥſch vnd raín fuͥr dínen
ſchoͤpher muͥgeſt gaͮn vnd du nū von alter díner boſſhait vnd díner vnfuͦr nít me maht gephlegen weneſt du als raíner als
aín rehter críſtan werdeſt vor got geſehē es iſt alſo nít du biſt nít anders wan als vnſer aíner gang wider zuͦ vns vnd das
kurcz lebē das du noch ſolt haͮn das verluͥr als torlich nít wír wellend dir zuͦ fuͤgen ſchoͤner froͮwen ge
F112-071v,24 nuͦg vnd muͦtwillíges lebens me denne du íe hauſt gehebt vnd das dín alter lip wider wirt íungend
wilt du das klaín zitlí das du noch vor dír hauſt mít ſoͤlícher aͤrbaít vertriben geluſt dich arbaít ſo bait noch aín klaí=
F112-072r,01 nes zit ſo du zuͦ vns kumeſt als du verdienet haͮſt wír gewerend dich ír wol was weneſt du das índer
hell arbaít anders ſige wan ſoͤlichuͥ als du dír ſelber híe an tuͦſt weſſ martereſt dich ſelber aͮn nott nuͥſſ all wolnuͥſt als och

vnczher vnd laͮ dínen alten lip vngekeſtíget vnd do díe tuͥfel ſoͤlicher torlícher vnd ſpottlicher wort vil mít ím getríbent do
lag er als ſtill reht als aín ſtaín den níeman erwegen mag vnd gab ín kaín antwuͥrt wan ſin bitterkait was vmb ſin ſuͥnd alſo
gros das er getroͤw noch ſpott nítten ahtet vnd do díe tuͥfel ſahend das er ſy alſo verſmaͮhet do zugend ſi ín hervs vnd ſluͦ
F112-072r,02 gend ín alſo ſer das er kū wider índen ſtaín kam vnd lag als aín halber toter man vnd do fruͤg ward
do kamend etlich ſiner fruͥnd vnd fundent ín als iaͤmerlích ligend das er ín kum moht geaͤntwuͥrten do baͮten ſy ín das er
ſich lieſſ tragen wider ín ſín hus vncz er wider enklaín zuͦ ím ſelber kaͤm das wolt er nít won das er enklain ſpís von ín
enphieng vnd leít ſich wider vnd do an der andren naht ward do kaͮmen aber díe tuͥfel vnd gehieſſend vnd getroͮwten noch
me denne ſy vor hatten getaͮn Vnd do er als vnbeweglich lag vnd ír gehaiſſ zenuͥtí ahtet do wurden ſi alſo ſer erzuͥrnet das
ſuͥ ín mít ſlegen vnd mít ſtoͤſſen vnd mit roͮffend alſo ſer martereten das er weder ſah noch ſprach vnd do er waͮnd das reht
lib vnd ſel vonenander woͤlt ſchaiden do ſprach er ínſinem herczen zuͦ ím ſelber alſus es iſt doch waͤger zeſterben̄ den̄ dē
tuͥfel gehorſam ſin der gedank vnd ſin groſſuͥ demuͤtti
F112-072r,03 kaít vnd ſin gedultíkait vͥberwunden die tuͥfel alſo ſer das ſy all mít groſſer ſtīme ſchruwend owe wír
ſint ſiglos owe wír ſind vͥberwunden vnd mít dem geſchraí do fuͦr ſi von ím vnd getaͮ
F112-072r,04 ten ím fuͥr das níemerme kaín lait darnaͮch do gab och ím got als gros kraft an dem lib als ob ím níe
kaín laid waͤr beſchehen vnd nit allaín kraft an dem lib er ward och mit goͤttlichen gnaden vnd mít allen tugenden als wol
gezieret das ín alles das lant nít anders hatt wan als ín got aínen engel von himel herab índas land hett geſant vnd das alle
luͥt ſpraͮchend die ín vor erkanden vnd darnaͮch ſahend hec eſt mu=
F112-072r,05 tacío dextere excelſí dís iſt duͥ wandelung der rehtenhant gottes O wíe menger wider zuͦ got kert der
e verzwifelet hatt o wíe meníger der e vor got tott was do man ſin bekerd ſah der wider lebend ward von dem groſſen
wunder das got an ím begíeng o wíe maͤníger got groͤſſ
F112-072r,06 lich lobt vnd ſprach hailiger ſchoͤpher dir ſind alluͥ díng muglich zetuͤnd Wan ín ziert got nít allaín
an hailígem leben er tett och ſoͤlichuͥ zaichen díe man von den altvaͤtern hatt ge
F112-072r,07 hoͤrt vnd vollebraht ſín hailíg leben vncz an ſín end Von aínem muͥnich der ſich ſiner guͦttaͤtt vͥberhuͦb
zevil Nun merkend aber wíe aínem beſchah der ſich ſiner guͦttaͤtt vͥberhuͦb hienach by ín diſer wuͥſtí was och aín muͥních
mit allem volkumen̄ leben wol gezíeret das er vil nach alle díe fuͥrtraff díe ín der ſelben wuͥſtí waͮrent an gebett was er gar
emſig an wach
F112-072r,08 end gar fliſſig ſín andaht was gegen got gar hoh gerihtet ſin hercz klaín betrahtūg hatt was írdiſcher
kumer oder weltlích ſach waͤr vnd do ſin hercz vnd alluͥ ſín betrahtūg alſo wol was gegen got gefuͤget do wolt er ím ſelber
all ſin aͤrbait lihtren wan er begūd alten vnd von vͥbríger aͤrbait begund er vͥbel muͥgen vnd wen̄ duͥ zit kam das er ſolt en=
F112-072r,09 biſſen ſo gieng er ínſin hol da ſín wonung was vnd vand vff ſinem tiſchlín aín wíſſes tiſch
F112-072r,10 lachen vnd aín ſchoͤn wiſſes broͤttli darvf davon och aín gar ſuͤſſer ſmak gieng das aͮſſ er denne vnd
lobt got groͤſſlich ſiner hímelſchen gnad vnd gieng aber den̄ wider an ſín gebett ím gab och got hohuͥ vnd kuͥnftíguͥ dínk
zeerkēnen̄ vnd do er índiſer volkumenhait was do begund ín aín alſo klaínuͥ traͮkait an vallē das er ír kū ward gewar vnd
doch wider
F112-072r,11 ſtuͦnd er ír nít e das ſuͥ noch mer wart vnd begund taͤglich ſin gebett ſprechen vnddíe pſalmen aͮn
andaht leſen vnd begund och dem lib me ruͦw geben denn er ſolt vnd do diſuͥ traikait an ím gewuͦchs die gieng er vnd
wolt eſſen díe goͤttlichen ſpis die im got ſant do vand er aín gar ermlíches vnd ſwarcz
F112-072r,12 es broͤttlí do erſchrak er gar ſer vnd erkand ſich ſelber das er traͤger vnd vnnuͥczer was denne e geſin
vnd aͮſſ doch das broͤttlí alſo be
F112-072r,13 gund in aber duͥ traikaít vͥberwínden doch ahtet er des nít als er billích ſoͤlt vnd als vil als es ím
nottuͥrftig waͤr geweſen won er ſin gebett doch darvmb nít ablieſſ darnaͮch do begunden ín vil vnnuͥczer gedenk an vallē
vnd ſo er díe zit ſprach ſo was ím der ſyn anderſwaͮ vnd do er aber aínes tages gieng vͥber ſín tiſchlí vnd eſſen wolt do vand
er aín noch ſwarczer brott denne e vnd was das
F112-072r,14 ſelb als ob es muͥs hetten benagen do erſchrak er aber gar ſer vnd aͮſſ des brottes ſovil er moht wan es
hatt kaín kraft darnach be
F112-072r,15 gunden ín gar vnkuͥſch gedenk an vallen vnd do er ſinen ſyn bot darnaͮch zebetrahtē do braht es ím
índem ſlaͮff ſoͤlich troͤm die im vnkunt waͤrent vnd boͤs bekorung vnd do er erwachet do erlaſch ím alluͥ ſin kraft alſo ſer
das er beiduͥ naͮch der boͤſen betrahtūg vnd och nach dem vnkuͥſchen trom ſo vil be
F112-072r,16 daht das er ſich bald vffhuͦb vnd wolt ín díe welt gaͮn do was ím vnkunt waͮ kaín ſtatt waͤr wan das er
durch díe wuͥſtí lieff aínen tag vnd aín naht reht als aín vnſínníger man vnd do er nit índie welt kund kumen do gedaht er
das er etwa ſuͦchtí waͮ aín clo=
F112-072r,17 ſter oder aín cell waͤr das er da geruͦwetí vnd aber denn fuͥrbas giengí vnd alſo do es taget do kam er
zuͦ aíner cell da waͮrend ett=
F112-072r,18 wíe vil bruͤder byenander vnd do ſy ín erſah
F112-072r,19 end do wurden ſy gar von herczen froͮ wan er was aín alſo volkumener wiſer man was kaínen bruͦder
ín der welt an gíeng díe kaͮmen allvmb raͮtt vnd vmb ler zuͦ ímvnd alſus do en=
F112-072r,20 phiengen ſy ín mít groſſen froͤden vnd wuͦſchēd ím ſin fuͤſſ vnd nach dem gebett als ír gewon
F112-072r,21 haít was do hieſſend ſy ín ain wil ruͦwen vnd nach der ruͦw do beſamneten ſich díe bruͤder all reht als

luͥt díe ſer duͥrſtet zuͦ ainē luteren brunnen vnd ſpraͮchend alſus zuͦ ím o hailiger vatter ſider dich got zuͦ vns haͮt gebraht
ſo gib vns dínen hailígen raͮtt vnd dín ler wíe ſich muͥních mít rehtem muͥníchlichem l… leben ſuͥllen halten das es got
dankbaͤr ſige vnd wíe ſich aín man vor des tuͥfels ſtrikkē ſuͥlle huͤten vnd ſiner laͮg erweren do tett er ſinen mund vff vnd
gab ín als guͦt ler vnd raͮtt das ſy ín nit arders hatten vnd an ſahend wan als ín got aínen engel oder ainē zwoͤlfbotten hett
geſant der mít ín redetí vnd do er ſah das díe bruͤder gros gnad vnd beſſerung von ſiner ler hatten enphangen davon kam
er wider zuͦ ím ſelber vnd ſpr=
F112-072r,22 ach ín ſinem herczen Owe ich armer ler ich ander luͥt vnd betruͥg mích ſelber owe ich armer waͤſch
ich ander luͥt vnd leg mích ſelber ín das horw owe ich armer berait ich anderen luͥten den weg zuͦ dem hímelrich vnd gaͮn
ich den weg zuͦ der hell owe ich ſoͤlt e ſelber tuͦn das ich ander luͥt ler vnd do er ſich ſelber ſtraͮffend vnd erkennend ward
wieín der tuͥfel fuͦrt gevangen vnd wíe er die goͤtt
F112-072r,23 lichen ſpís vnd gnad hatt verloren do ſtuͦnd er vff vnd gnadet den bruͤdern vnd lieff wider índie wuͥſtí
vnd beſloſſ ſich ín ſín cell vnd lag an der erd mít ſchríend vnd mít waínenne vnd mít groſſer keſtigung aͮn ſpis etwíe vil
tag vnd ſtuͦnt do vff vnd werchat vmb ſín notturft vnd brach ím ſelber vil ſiner not=
F112-072r,24 turft ab vnd hatt alſo groſſen ernſt vnd ruͥw vmb ſin ſuͥnd vnd lag als lang an der erden vncz ím got
ſinen engel ſant der ſprach alſus zuͦ ím got haͮt dír dín ſuͥnd vergeben got haͮt dín ruͥw enphangen vnd ſolt aber híenach
erkennen das du dich ít vͥberhebeſt wan der tuͥfel gaͮt enkaíner ſuͥnd als gern naͮch als hohfart won er och von derſelben
ſuͥnd ewíg froͤd verlor vnd ſolt och wiſſen das níeman ſo volkumen iſt vnd wie groſſuͥ wunder got mít ím tuͦtt das er ím
ſelber ſoͤlle aín ſicherhait geben diewil lib vnd ſel byenander iſt Diſuͥ maͤr haͮn ich vͥch lieben bruͤder geſeit darvmb das ír
wiſſend was tu
F112-072v,01 gend vnd kraft demuͤttikait dem menſchen brínget vnd wíe naͮch duͥ verluſt by der hohfart lít Vnd do
vns der hailig vatter iohannes drí tag by ím hatt gehebt vnd wol geſpiſet mít maͤnígem ſuͤſſen wort vnd ſuͤſſer ler vnd wír
von ím wolten ſchaiden do gab er vns ſinen hailígen ſegen vnd ſprach zuͦ vns alſus nun gaͮnd liebuͥ kínt vnd ſige gottes frid
mít vͥch vnd wiſſend och das fuͥrwaͮr das huͥt der críſten kaiſer theodoſíus geſiget haͮt an dem vnkriſtenen ka kuͥníg evgenío
vnd do wír von kamen ín alexandríam do ſeít man vns duͥ maͤr das der kaiſer theodoſiꝰ eugeníū den haideſchen kuͥníg hett
erſlagē vnd och an demſelben tag als vns der hailig vater iohannes hatt geſeit vnd darnach vnlang do kamend bruͤder zuͦ
aínem cloſter da wír och waͮrend vnd ſeitend das der haí=
F112-072v,02 lig vater iohannes von diſer welt geſchaí=
F112-072v,03 den waͤr vnd was ſin end alſus do ím got kunt getett das er ín von diſem ellend wolt níemen zuͦ dem
ewígen leben vnd do des díe luͥt wurden gewar do kament vil luͥt dar die ſin hailíges end gern hetten geſehen do beſloſſ er
ſín cell vaſt vnd wolt ín drín tagen nieman̄ darín laͮſſen kumen vnd an dem vierden tag do braͮchent díe luͥt die cell vff do
knuͥwet er an der erd vnd haͥtt die oͮgen vff zuͦ got vnd die hend vnd do díe luͥt wō=
F112-072v,04 den das er lebtí vnd ſín gebett ſpraͤchi do was duͥ hailig ſel von den hailígen engelē hín fuͥr gottes
antlit ín die ewígen froͤd gefuͤret Von aínem vatter der was or genant Darnaͮch do wír von dem hailígen vater iohanne
giengend do kamen wír zuͦ aínē altvater mít dem got wunder wurkt der was or genant vnd was vil cloͤſter vater die vnder
ſiner phlegnuͥſt waͮrent vnd díe bruͤder hatten all aín engelſch leben als och ír vater wan ſin antlit was alſo froͤlich geſtalt
vnd alſo gnadenrich das man wol an ſinem wandel ſpurt das er aíner raíner tugenthafter natur was denne ander luͥt nun
was er zuͦ dem erſt índer ínren wuͥſtí geſeſſen vnd was ſín ſpis da nít anders denn wurczen vnd kruͥter waſſers hatt er nít
wan vil ſelten ſo regnet es inder wuͥſtí vnd vertraib ſin tag vnd alles ſín leben vncz an ſin alter nít anders wan mít gebett
vnd mít vaſten̄ vnd mít andaht vnd do er wol an ſín alter kam vnd wond das er ſines endes ſoͤlt erbaí=
F112-072v,05 ten inder wuͥſtí do erſchaín ím aín engel ín ainer geſiht do er vf nuͥnczig iaͮr alt was der ſprach alſus
zuͦ ím du ſolt gaͮn vs der wuͥſtí hín zuͦ den luͥten wan du ſolt got vil luͥt gewínnen vnd maͤníg tuſent ſelan fuͤgen índas
paradís vnd als meníg ſel du got gewínneſt vͥber als meníg wirt dín lon gemeret índem hímelrich vnd ſolt kam ſorg haͮn
vmb liplich notturft won wes du von got begereſt des wirſt du von got geweret vnddo er díe goͤttlichen bottſchaft erhort
do was er bald gehorſam vnd huͦb ſich vs der wuͥſtí hín da der luͥt wonung was vnd machet ím ſelber aín klaines huͥttelí
vnd was darvnder vnd aͮſſ der wurczen vnd der kruͥter als er och e ín der wuͥſtí hatt getaͮn nun wolt got ſinen kneht vnlang
verborgen laͮſſen vnd verſwígen won zehant do begunden díe tuͥfel vs den beheften luͥten ſchríen vnd kunten ſin zuͦkunft
vnd ſin hailíg leben vnd och díe ſtatt da er verborgen lag zehant do giengent díe luͥt da er was vnd gewunnend als gros
gnad zuͦ ím das ín reht was als ob íngot aínen engel oder aínen botten von himel dar hett geſant wan ſín antlit vnd ſin
wandel was alſo gnadenrich wer ín geſah das der kum von ím ſchied vnd ín kurczen ziten do gewan er als vil bruͤder das es
vnſaͤglich was nun gab ím got zwaier hand gnad dabí man ſín vffgenomenen gnad erkand dís was duͥ aín wer
F112-072v,06 behefter zuͦ ím kam oder ſiech das die all von ím ge=
F112-072v,07 ſunt wurden duͥ ander gnad was das er níe buͦch
F112-072v,08 ſtaben hatt gelernet vnd do er erſt vs der wuͥ=
F112-072v,09 ſtí kam zuͦ den luͥten was buͦch man fuͥr ín braht duͥ las er vnd betutt die hailigen geſchrift als wol als
der hoͤhſten phaffen aíner vnd bre=
F112-072v,10 diet vnd lert das er ín dem land meníg menſch bekert Vnd do wír zuͦ ím kaͮmend do enphieng er vns
gar lieplich vnd naͮch dem gebett als geſt gewonhaít in cloͤſtern iſt do wuͦſch er vns vnſer fuͤſſ mít ſinen henden vnd do er
vns zetiſch ge

F112-072v,11 ſaczt vnd vns gar froͤlich díenet do ſeit er vns von der hailígen geſcrift als wol das wír klaín aht hatten
vf die lipliches ſpís nū fuͦgt es ſich aber aínes tages do wír by ím ſaͮſſent das wír ín baͮten das er vns von den hailígen altvaͤt=
F112-072v,12 tern etwas guͦttes ſeití do ſprach er alſus ich waíſſ aínen menſchen der druͥ iaͮr ín der wuͥſtí lebt aͮn all
liplich ſpis wan allwegen andem dritten tag ſo kam aín engel vnd braht aín himelſch ſpís das ín weder hungert noch durſt
So waiſſ ich aber ainen menſchen do der aíner zít an ſinē gebett was do kam der tuͥfel ínaíner gelichnuͥſt der himelſchen
ritterſchaft mít groſſer wunneklicher gezierd vnd fuͦrt aínen kuͥníg vff aínē fuͥrínen wagen als er got waͤr vnd derſelb falſch
kuͥníg ſprach zuͦ dem muͥních O lieber menſch du haͮſt alles mín gebott vnd allen mínen willen vollfuͤrt du ſolt mích noch
aíneſt anbetten ſo wil ich dich denne vff diſen fuͥrínen wagen enphahen vnd wil dich mít mír fuͤren índen hímel als helíam
do gedaht der muͥních ín ſinem herczen alſo ich betten doch all zit mínen ſchoͤpher an vnd waͤr diſer mín ſchoͤpher er
wiſt wol das ich ín all tag anbettet vnd ſprach do zuͦ ím du biſt nít mín ſchoͤpher du biſt der den got in aller wūne haͮt
geſchaffen díe du mít díner hohfart hauſt verloren vnd das dír nū an aller creatur von vnluͥtſaͤlíkaít nuͥt gelich iſt diſer wort
erſchr=
F112-072v,13 ak vnd erſchamt ſich der tuͥfel alſo ſere das er als aín nebel zerſtoͮb dis ſeit der hailig vater or als er es
von aínen andern ſeití doch ſeiten vns die bruͤder die by ím waͮrend das er es ſelbˢ waͤr dem es waͤr widervaren diſer hailig
vater or hatt aín gewonhait ſo aín froͤmder bruͦder kam der bi ím wolt ſín ſo hieſſ er díe bruͤder die by ím waͮrent das ſy ím
aín cell beraiten vnd ſo ſuͥ beraitet ward ſo gab er ím ſy vnd gewant alſo fuͦgt es ſich ainer zit das ain falſcher bruͦder zuͦ ím
kam mit gar ſwachem gewand wan er hatt das guͦt verborgen índer wuͥſtí vnd batt vmb gewand das erkand der hailig vater
zehant vō got vnd hieſſ aínen bruͦder hín gaͮn das er das gewant braͤhtí da er es hatt verborgen vnd bot es dem falſchen
bruͦder vnd do er das ſah das er an ſiner falſchait ergríffen was do ſchied er mít laſter von dannan vnd damít erſchrakt er all
ſin bruͤder das enkainer aín vnwaͮrhaft wort vor ím níe getorſt ſprechen Von aínem altvater der hieſſ amon Wir ſahend och
aínen andern hailígen vater der hieſſ amon vnd phlag wol druͥ tuſent muͥních der leben was mít aller volkumenhait wol ge
F112-072v,14 zíeret wenne ſi zetiſch ſauſſen ſo was ír ſwígen alſo gancz das man nítt hett gewenet das iemā da waͤr
geweſen der ſy nit hett geſehen Si ſaͮſſen als gezogenlich das kaíner den andern an ſah man ſah och vil me andahtes ob
dem tiſch den̄ eſſens ald trínkens ír gewand was von haͤrínē tuͦch iruͥ kaͤluͥ waͮrend als verr fuͥr gezogen das man ſelten ír
kaínen das antlit ſah oder moht geſehen ír ieglicher truͦg och aín ſchaͮfffel oder etlicherhand tiervel vnd dasſelb vel bedagt
ſuͥ vor vͥber díe bruſt vnd híndenen vͥber den ruk
F112-072v,15 ken ír ſwígen was och alſo gancz das ſelten iemer kaíner mít dem andern aín wort geredet wan allaín
díe ſchaffner waͮrend vnd dieſelben muͥnich hieſſend thabenenſij Von dem hailigen vater Benon Darnach do ſahend wír
aínen altvater der hieſſ benon des leben wol alluͥ menſchen vͥbertraf díe bi im waren vnd ſeíten díe bruͤder vns díe bi ím
waͮren vnd ín och von kíntlichen tagen hattend geſehen das níe kaín vnwaͮrhaft wort von ſinē mund kam vnd das ín níe
kaín menſch by got oder by kaíner creatur hort geſweren vnd das ín níe kaín man hort oder geſah zuͥrnen oder íe kaín vͥíg
wort weder ínſchínph oder ín ernſt geſprech
F112-072v,16 en wan das ſín leben ín ganczer ſwígí vnd ingan=
F112-072v,17 czer ſenftmuͤttikait was er was och alſo vol=
F112-072v,18 kumen an demuͤttikaít das er ſich ſelber vnd alles ſín leben fuͥr nuͥt hatt vnd wan das er flaiſch vnd
baín hatt als aín ander menſch do was alles ſin leben nít anders won als aínes eng
F112-072v,19 els vnd wen er ſin ſwígen alſo veſteklích hielt davon erbaͮten wír ín vil kum das er vns etwíe maͤníg
wort ſeít vnd vns lert von demuͤttikaít man ſeit vns och das got groſſuͥ zaichen durch ín tett aber vnder andren zaichen do
erloſt er das lant zezwaín maͮlen von groſſen aͤrbaiten es kam zeaíner zít aín tier índas lant das hieſſ ypocaumꝰ vnd iſt als
gros das es roſſ vnd rínder vnd luͥt verſlíndet vnd do das tier groſſen ſcha=
F112-072v,20 den tett an luͥtten vnd an vih do kaͮmen die luͥt geloͮffen zuͦ dem hailigen vater benon vnd clag
F112-072v,21 ten im ír groſſen nott von dem tier vnd ſpraͮch
F112-072v,22 en ſi muͥſtend im vs dem land endrinnen do nam der hailig vater am klaínes ruͥtelí índíe hant vnd
hieſſ ſich hín fuͤren da das tier gieng vnd do er es ſah do ſpracher alſus zuͦ ím ich gebuͥt dír ín dem namen vnſers herren
jheſu criſtí das du bald vs dem land gelangeſt vnd es nítt me noͤtteſt vnd do er mit dem ruͥtlín vf es ſluͦg do tett es nít
anders wan als der mít ſwerten vf es ſluͦg vnd floh bald vs dem land das es fuͥrbas níe ward ge
F112-072v,23 ſehen daͮrnaͮch aber aíner zít do kam aín wurm índas land der hieſſ cocodrillus vnd iſt zwaíncz
F112-072v,24 ig eln lang vnd iſt vornan aín tier vnd hínde
F112-073r,01 nan aín wurm vnd iſt ſín wonung nahtes vf dem ertrich vnd tages índem waſſer aber ínkaínem waſſer
als vil als ín nílo vnd do der vngehuͥr wurm índas lant kam vnd beiduͥ die hírten vf dem veld zuͦ dem vih aͮſſ vnd groſſen
ſchaden tett do kamend aber díe luͥt zuͦ dem haí=
F112-073r,02 lígen vater benon vnd clagten ím ir groſſen nott do hieſſ er ſich aber fuͤren zuͦ dem wurm vnd do ín
der cocodrillus erſt erſah vnd ſin ſtim erhort do floh er alſo bald von dem land reht als ín der toͮnr von dem land iogtí Von
aíner ſtatt haiſſet oxíríntum Darnach giengend wír fuͥrbas vnd kamend zuͦ aíner ſtatt lít ín thebaida vnd iſt gehaiſ=
F112-073r,03 ſen oxoríntū vnd als ſelczen der nam iſts al vil funden wir och da guͦter luͥt vnd ſahend och da me
ſelczener díng vnd guͦter gewonhaít denne an andren ſtetten dar wír kamend duͥſelb ſtatt was híevor aín haideſchuͥ ſtatt
vnd iſt als wít vnd als lang vnd als gros das zwoͤlf luͥtkilchen darinne ſint aͮn cloͤſter der och vil darinne lít was hievor
abgoͤtt huͥſer waͮrent das ſind nū cloͤſter vnd iſt dero als vil das man kum moͤht ahten ob da me cloͤſter oder kilchan oder

huͥſer waͤrend vnd aͮn duͥ cloͤſter do waͤrend als vil muͥních da die ir wonung ſunderbaͮr ín cellen hatten das díe tuͥrn vnd die
rínkmuren als vol cellen waͮrend davon níeman voͤlleklich kann geſagen nun was da aín gar hailig biſchoff der bot vns gros
zuht vnd ere an gaiſtlichen vnd an liplich
F112-073r,04 en díngen der ſeit vns vnder andren díngen das da geſchribener gaiſtlicher luͥt waͤrent beiduͥ froͮwen
vnd man íncloͤſtern vnd íncellen zwainczig tuſent maͤgd vnd zehen tuſent muͥních do waͮrend díe burger darínne als in
groſſer zuht von gottesvorht das da nít groſſuͥ vnderſchaídung was ſo man durch den markt gieng das man an allen luͥten
ſoͤlich gaiſtlich gebaͤrd ſah von guͦtem wandel das man alſo guͦt gnad moͤht enphangen haͮn reht als der biſchoff ſelber ſin
gebett an der ſtraͮſſ hett getaͮn alluͥ boͤſen wort vnd ſweren waͮ
F112-073r,05 rend da froͤmd da was och níeman denn reht guͦt críſtan weder haiden noch kaͤczer moh
F112-073r,06 ten da mit geſin díe burger hatten och ſtaͤte=
F112-073r,07 klich huͦter geſeczt zuͦ den toren waͮn kaín froͤmder man oder bilgrí kaͤm das man díe in fuͦrtí das
nieman da wiſlos giengí vnd vnder andran díngen duͥ vns da zeguͦt be
F112-073r,08 ſchahend ſo ſprechen wir das mit warheít das vns vnſer gewand ward abgezerret ſo wir durch díe ſtatt
giengend von den burgern das vns ieglicher gern ín ſin hus hettí geladet wír funden och vnd ſahend da was wír verr oder
naͮch íe hatten geſehen an gaiſtlíchem lebenn geſehen gar gern hett man vns lang oder íemer da gehebt do woltē wír da
nít beliben wan wír wolten vnſeren bruͤdern widerſagen darvmb ſy vns vs hatten geſant Von dem hailígen vatˢ Theona
Nun giengen wír aber fuͥrbas gegen der wuͥſtí vnd funden aínen gar hailígen alt
F112-073r,09 vater ín aíner cell der hieſſ theona von dem ſeít man vns das er índríſſig iaͮren níe wort erſprach er
was och als volkumen das man ín nít anders nampt wan ainen wiſſagen got tailt och ſin gnad als voͤlleklich mít ím das
níeman ſiech zuͦ ím kam wen er mít ſiner hant beruͦrt der ward zehant geſunt davon all zít laͮgen vor ſiner cell vil luͥt er aͮſſ
och kaín ſpís duͥ bí dem fuͥr erwarmet was er enphieng och níe kaínen phenníng noch phennínges wird von níeman̄ won
des er des tages nottuͥrftig was er hatt och aín gewonhaít das er dik nahtes vs der cell gieng índíe wuͥſtí ſo kamend denne
mengerhand tier vnd giengend denne mít ím durch die wuͥſtí hín vnd her vncz wider zuͦ ſiner cell nun hatt er aínen brun=
F112-073r,10 nen da gewan er denn waſſer vnd trakt duͥ tier alluͥ wan nít vil waſſers ín der wuͥſtí iſt do hatten duͥ
tier aín gewonhaít wen̄ ſuͥ durſt ſo kamen ſi zuͦ ſiner cell ſo gab er ín zetrínken̄ vnd der warhait wurden wír da wol gewar
wír ſahen ſelb mít vnſeren oͮgen das der tier fuͦſſtrit als vil da was reht als ob da aín ganczuͥ hert vih waͤr gegangen man ſeít
vns och das er drierhand ſpraͮch wol kuͥnd der von egipto kríeſch vnd laͤtíníſch vnd wan er mít níeman̄ rett do ſchraib er
vns an aín taͮfel gar guͦttuͥ wort der wir gar wol getroͤſtet wurden beíduͥ guͦt ler vnd och manung vnd warnung vor der welt
vnd des tuͥfels laͮgen man ſeit vns och das ín kurczen ziten aínes nahtes ſchaͮcher waͮrent zuͦ ím kumen vnd wan er gros
gnad den luͥten tett do wondent ſy das ſy gold vnd ſilber byím hetten funden vnd do er ſi erſt erſah do band er ſy alſo ſer
mit ſínē gebett das ſi ſtuͦnden geraget nít anders won als boͮm vnd mohten weder hín noch her kumen noch kaín gelid
geruͤren vnd do fruͤg ward vnd díe luͥt kamend als ír gewonhait was vnd díe ſchaͮcher da fundē do wolten ſy den hailígen
vater theonam bald an ín haͮn gerochen vnd macheten aín gros fuͥr vnd wolten ſy haͮn verbrant do erſchrak der hailig man
gar ſer vnd darvmb das er ſinen vígent vnd ſínen ebenmenſchen ze ſtatten kaͤm vnd zehelf do tett er ſinem munt vf der e
dríſſig iaͮr beſloſſen was vnd ſprach doch nít wan diſuͥ wort laͮſſent dís luͥt gaͮn oder duͥ gnad fluͥhet von mír das níeman vō
mir geſunthait enphahet vnd als do díe ſchaͮcher ledig wurden do wurfer ſy ír boͤſes leben hín vnd fuͦrent ín duͥ naͤhſten
cloͤſter vnd buͦſſten got da bís vf ír end vnd wurdē ínſtrengem vnd guͦtem leben funden Von aínem altvater der hieſſ
aolloníus Vnd do wír giengen von diſem hailigen vater do kamen wír ín aín ſtatt duͥ iſt gehaiſſen hermopolís ín díeſelben
ſtatt kaͮmend ioſeph vnd maría mít dem kínd iheſu do ſy fluhend von herodes zorn von íudea ínegiptū wir ſahend och
índerſelben ſtatt den tempel da maría vnd ioſeph ín kamend vnd díe abgoͤtt all nider an die erd vielend vnd zerbraͮchend
do iheſus der gewaͮr got dar ín kam als ie
F112-073r,11 remías der wiſſag vor mengen tagen hatt gewiſſaget doch was derſelb tempel íngottes vnd ín ſiner
hailígen er gewihet Vnd vnverr von der ſtatt do funden wír aínen gar hailíg alt
F112-073r,12 vater der hieſſ aolloníus vnd hatt duͥ cloͤſter vnder ím da wol fuͥnfhundert muͥních ínne waͮ
F112-073r,13 rent vnd was gar aín namhafter man vͥber alles lant er tett och maͤníger handzaichen der
F112-073r,14 ſelb hailig vater aolloníus was nít fuͥnfzehē iaͮr alt do er ín die wuͥſtí gieng vnd do wir ín ſa=
F112-073r,15 hend do was er ahzig iaͮr alt wir funden ín aber nit ín der wuͥſti da er von kintlichen tagen was geſin
wír funden ín bí der luͥt wonung vnd wie er hervs zuͦ den luͥten kam das ſagen wír als wír es von ím vernomen haͮnt do er
fuͥnfzehē iaͮr alt ward do ward ſin hercz alſo ſer erzuͥndet von dem fuͥr vnd índer mínne des hailígen gaiſtes das er fruͥnd
vnd guͦt vnd díe welt lieſſ vnd floh índie ínren wuͥſtí vnd was da mít gar ſtrengen̄ leben vnd wuͦhſſ duͥ goͤttlich gnad an ím
von tag zetag er kam och ínſoͤmlich haínlíchi mít got das er vil me lebt gaiſtlícher ſpís denne liplicher vnd do er víerzig iaͮr
índer wuͥſtí was geſin mít ſtrengem leben vnd nít wond das er díe welt íemer ſoͤlt geſehen do ruͦft ím aines tages duͥ goͤttlich
ſtim̄e vnd ſprach alſus zuͦ ím aolloni ích wil mit der verdrukken die wiſen ín egipto vnd der kuͥndigen raͤtt zerſtoͤren du ſolt
vs gaͮn zuͦ den luͥten vnd ſolt mír aín volk gewinnen das mít guͦtē werchen nach mínem willen leb do aͤntwuͥrt aolloꝰ der
goͤttlichen ſtīm vnd ſprach Owe herr ſo bením mir e hohfart das ich mích díner gnad nít vͥber
F112-073r,16 heb vnd das ich vͥber mích ſelber kum vnd wider níder vall von allem dínem guͦt do aͤntwuͥrt ím duͥ
goͤttlich ſtim aber vnd ſprach griff mit der hant vf den nak vnd was du da víndeſt das heb vaſt vnd wírf es vnder dín fuͤſſ
vnd begrab es índie erd alſo graiff er vf den nak vnd vand aín klaínes kínd ſwarcz als aín moͤrlí vnd nā es ín ſin hant vnd

fraget es was es waͤr do antwuͥrt es vnd ſprach ich bín der tuͥfel der hohfart haiſſet do nam er das tuͥfellich kínt vnd tratt es
vnder ſin fuͤſſ vnd begruͦb es ín die erd darnaͮch do ſprach aber duͥ goͤttlích ſtim̄e zuͦ ím nun gang vs der wuͥſtí zuͦ den luͥtē
got iſt mítdir vnd wes du von ím begereſt des wirſt du geweret do huͦb er ſich vf vnd gieng vs der wuͥſtí vnd kam an díe
ſtatt da wír ín funden vnd was da ínaíner huͥlí mít ſtrengē vnd mít veſtem leben vnd do ſín díe luͥt da wurdent gewar vnd
ſiner guͦten ler befundent do gewunnen ſi als gros gnad zuͦ ím das beiduͥ vs ſtetten vnd von doͤrfern díe luͥt wider ſtritt zuͦ
ím kaͮmend wan ſin ler was alſo ſuͤſſ vnd ſin wandel als hailig vnd ſin antlit als gnadenrich wer ín zuͦ aínem maͮl ſah ald hort
der hett ín allwegen gern geſehen vnd gehoͤrt vnd was das nít vnbillich der got ſo gar liep was das der och der welt liep
waͤr vnd alſo fuͦgt es ſich von ſiner hailígen ler das er wol fuͥnfhundert muͥních gewan vnder ſín phlegnuͥſt die als hailíges
lebens waͮrend das ſi wol zaichen moͤhten haͮn getaͮn aͮn díe luͥt die ín ſtetten vnd ín doͤrfern waͮrent die er von haideſchen
globen zuͦ chriſtenē hatt braͮht dis was índer zít iulíaní des kaiſers der von críſtenē globen was aín apoſtata worden nun
fuͦgt es ſich ín derſelben zít das derſelb iulia=
F112-073r,17 nus gebott waͮ man muͥních oder ainſidel fuͥnd díe índer íugend waͤrent das man ſi zwuͥnge das ſy
haͤrneſch fuͦrtend índes kaiſers dienſt vnd die edel waͤrent das die zerítter wuͥrden dis tett der boͤs kaiſers noitt durch des
riches nott wan das er got damit aín verſmaͤhd wolt bieten als er ſich an allen díngen wider got ſaczt alſo fuͦgt es ſich das
aín íunger muͥních gefangen ward vnd ínaínem kaͤrker geleít das er ritter wuͥrdí nach des kaiſers gebott vnd do das der
hailig vater aollonius vernam do kam er dar mít ſinen bruͤdern das er ín ermanetí das er veſt waͤr vnd durch des kaiſers
droͤwen noch durch kaín liplich arbeit ſich von got ſchied vnd ſprach es iſt duͥ zit das man feſtekait an gottes knehten ſol
erkennen vnd bewaͤrtuͥ herczen vnd do des kaiſers ritter erhorten das aolloníus mít ſinen bruͤdern índem kaͤrker was by
dem muͥních do ward der rihter gar ſer erzuͥrnet Vnd hieſſ aolloníū mít allen ſinen bruͦdern díe by ím waͮrend vahen vnd
ínſchar

